
КъБР-м и Iэтащхьэ КIуэкIуэ Каз-
бек я щхьэ IуэхукIэ зыкъыхуэзы-
гъэзахэм яIущIащ.

ЩIЭГЪЭКЪУЭН, гулъытэ хуэны-
къуэхэм ящыщт дзэ Iуэху хэхам хэту 
къулыкъур езыхьэкIхэм я унагъуэ-
хэр. Ахэр Iуэхугъуэ зэмылIэужьы-
гъуэхэмкIэ дэIэпыкъуэгъу хуейт, 
фIагъышхуэ зиIэ медицинэ Iуэху-
тхьэбзэхэр къыхуащIэнри хэту. Зы-
къыхуэзыгъэзахэм яхэтщ щытыкIэ 
хьэлъэм къихута бынунагъуэшхуи.

КIуэкIуэ Казбек жиIащ дэтхэнэ 

зыми зэрахузэфIэкIкIэ зэ ры зы щIа-
гъэкъуэнур.

* * *
Республикэм и Iэтащхьэр я щхьэ 

IуэхукIэ зыкъыхуэзыгъазэхэм зэра-
Iу щIэм къищынэмыщIауэ, тхьэма-
хуэ къэс зыщегъэгъуазэ жылагъуэ, 
интернет-егъэблэгъапIэхэм къа-
гъэхь лъэIухэми.

«ЩIыналъэхэм Iуэхухэр щызе-
гъэкIуэнымкIэ управленэм жыджэ-
ру дызэрыдэлажьэм и фIыгъэкIэ 
интернетым щыIэ социальнэ на-
пэкIуэцIхэмкIэ, хъыбарегъащIэ Iэ-

мал зэхуэмыдэхэмкIэ цIыхухэм зэ-
рызыкъытхуагъазэхэм, яIэ гукъе-
уэхэм дыщыгъуазэщ, зэрыхъукIи 
жэуапхэр ядотыж. Ар ди лэжьы-
гъэм гулъытэ нэхъ зыщыхуэтщI 
унэтIыныгъэхэм ящыщщ. ЦIыхухэр 
зыгъэгумэщI Iуэхухэр зэфIэхыным 
министерствэхэм, ведомствэхэм, 
щIыпIэ самоуправленэхэм я уна-
фэщIхэр къыхыдошэ», - жиIащ 
КIуэкIуэ Казбек.

Апхуэдэу цIыхухэм  къагъэув Iуэху-
хэм ятеухуауэ щIыналъэм и Iэта-
щхьэр яхуэзащ Налшык къалэ ад-

министрацэм и унафэщI Ахъуэхъу 
Таймуразрэ КъБР-м узыншагъэр 
хъумэнымкIэ и министрым и къуэ-
дзэ Къармэ Маратрэ. ЗэIущIэм 
щыхэплъащ цIыхухэм фIагъышхуэ 
зиIэ медицинэ Iуэхутхьэбзэхэр 
яхуэщIэным, псэупIэ къыщащэхукIэ 
я хуитыныгъэхэр хъума  хъуным 
 епха упщIэхэм.

КIуэкIуэ Казбек республикэм и 
цIыхухэм зэрызыкъыхуагъэзахэм 
япкъ иткIэ дэтхэнэми зыхуэныкъуэ 
дэIэпыкъуныгъэхэр хабзэм тету ху-
зэфIагъэкIыну пщэрылъ ящи щIащ.

Гу узыфэхэм щеIэзэ 
диспансерымрэ Къалэ 
клиникэ сымаджэщ №1-
мрэ зэхагъэхьэжри, ФIа-
гъышхуэ зиIэ медицинэ 
технологиехэмкIэ унэтIы-
ныгъэ куэду зэхэт клини-
кэ республикэ центрыр 
къэунэхуащ. Апхуэдэ 
Iуэху бгъэдыхьэкIэм Iэ-
мал къаритынущ узыфэ 
зэмылIэужьыгъуэ куэд 
къахутэнымкIэ, ахэр 
зыпкърытхэм тэмэму 
еIэзэнымкIэ. 

КЪАЛЭ клиникэ сыма-
джэщ №1-м лъынтхуэ узы-
фэхэм я къежьапIэм ще-
Iэзэ къудамэр дяпэкIэ Кар-
диодиспансерым щылэ-
жьэнущ. Абы ягъэкIуэнущ 
гу-лъынтхуэ узыфэхэр, ин-
сультым и нэщэнэхэр зиIэ 
сымаджэхэр. Мы IуэхущIа-
пIэм операцэхэр щегъэ-
кIуэкIыным хуэщIауэ къы-
щызэрагъэпэщ етIуанэ 
пэш. Ар сыт и лъэныкъуэ-
кIи зэпэщ ящIа нэужь, 
«Узыншагъэр хъумэн» 
лъэпкъ проектымкIэ къа-
щэхуа ангиограф Iэмэ-
псымэщIэр щIагъэувэнущ. 
Абы и фIыгъэкIэ рентген 
кIэлъыплъыныгъэм щIэту 
операцэ нэхъыбэ ира-
гъэкIуэкIыфынущ. ЕтIуанэ 
операцэ пэшыр къыщIы-
зэрагъэпэщым и щхьэусы-
гъуэр рентгенэндоваску-
лярнэ IэмалхэмкIэ зэIэзэн 
хуей сымаджэхэр чэзум 
пэмыплъэу нэхъ псынщIэу 
зыхуэныкъуэ дэIэпыкъуны-

гъэхэр ягъуэтын папщIэщ. 
ИрагъэкIуэкI зэхъуэкIыны-
гъэхэм я фIыгъэ кIэ сыма-
джэхэм хуащIэ медицинэ 
Iуэхутхьэбзэхэм къыхагъэ-
хъуэнущ. Апхуэ дэу щхьэ 
куцIым щызекIуэ лъым и 
щытыкIэр тэмэм щIыжы-
ным хуэунэтIа Iэзэгъуэ-
щIэхэр къагъэсэбэпын 
щIа дзэнущ, лъынтхуэхэм 
епха операцэ зэхэтхэр 
щрагъэкIуэкIынущ.

Иджы Къалэ клиникэ сы-
маджэщ №1-м щIэлъхэм я 
гум и щытыкIэр къахутэну, 
дагъуэ гуэр иIэу къы-
щIэкIмэ, и чэзум зыхуэны-
къуэ Iэзэгъуэ ягъуэтыну 
хэкIыпIэ хъарзынэхэр яIэ 
хъуащ, апхуэдэ дыдэу Кар-
диодиспансерым щыIэхэ-
ми унэтIыныгъэ зэхуэмы-
дэхэмкIэ лажьэ дохутырхэр 
я узыншагъэм кIэлъа-
гъэплъыфынущ. IэнатIи-
тIым я IэщIагъэлIхэр 
зэрызэдэлэжьэнур икъукIэ 
щхьэпэ хъунущ Къэбэр-
дей-Балъкъэр Республи-
кэм и цIыхухэм ират меди-
цинэ дэIэпыкъуныгъэхэм я 
фIагъым хэгъэхъуэнымкIэ.

- Республикэм и Прави-
тельствэм къидигъэкIа 

уна фэм ипкъ иткIэ, щIына-
лъэм и цIыхухэм хуащIэ 
медицинэ Iуэхутхьэбзэхэм 
зрагъэубгъун папщIэ, 
Iуэху щIапIитI зэхагъэхьэ-
жащ - Гу узыфэхэм щеIэзэ 
диспансерымрэ Къалэ 
клиникэ сымаджэщ №1-
мрэ, - жиIащ ФIагъышхуэ 
зиIэ медицинэ технологи-
ехэмкIэ унэтIыныгъэ куэду 
зэхэт клиникэ республикэ 
центрым и дохутыр нэ-
хъыщхьэм и къалэнхэр зы-
гъэзащIэ Дохъушокъуэ 
Герман. - Гу узыфэ лIэу-
жьы гъуэ гуэр фIэкIа зи-
мыIэ сымаджэ щыIэкъым. 
Абы сытым дежи къыдо-
гъуэгурыкIуэ нэгъуэщI уз 
зэмылIэужьыгъуэхэр. Абы 
ипкъ иткIэ IуэхущIапIитIым 
щекIуэкI зэхъуэкIыны-
гъэхэр сэбэп хъунущ сыма-
джэм и узыншагъэр унэ-
тIыныгъэ зыбжанэкIэ къэ-
хутэнымкIэ. Апхуэдэ щIы-
кIэкIэ центрым къе кIуа- 
лIэ хэм я узыншагъэр лъэ-
ныкъуэ куэдкIэ къапщы-
тэфынущ икIи мыбдеж 
зыхуэныкъуэ Iэзэгъуэр ща-
гъуэтыфынущ.

ЩХЬЭЩЭМЫЩI  Изэ.

Къэбэрдей-Балъкъэрым махуищкIэ 
щекIуэкIащ «Кавказым и пшэплъхэр» 
зыфIаща фестивалыр. Гъуэгу здэщымыIэ 
щIыпIэхэм зыщызыплъыхьыну зыфIэфI-
хэм я зэхуэсыр мы гъэм Шэрэдж райо-
ным къыщызэрагъэпэщат. Абы Урысейм 
и щIыналъэхэм къикIа цIыхуи 160-м 
 щIигъу хэтащ. 

ХАБЗЭ дахэ зэрыхъуауэ, Iуэхум зэрыуна-
гъуэу хэтаи къахэкIащ. Ахэр щызэхуэсащ 
Къэщкъэтау къуажэм пэгъунэгъуу, къызэ-
гъэпэщакIуэхэм Iуэхур зэрекIуэкIынум аб-
деж щагъэгъуэзащ. Фестивалым хэтхэм я 
хэщIапIэр Уштулу хуейрат. ЩIыналъэм 
зэрызыщаплъыхьыным и мызакъуэу, зэ-
хыхьэм кърихьэлIахэм папщIэ джэгукIэ 
гъэщIэгъуэнхэри ягъэхьэзрат. Псалъэм 
 папщIэ, абыхэм къащIэн хуейт Къэбэр-
дей-Балъкъэрым и щIыпIэхэм, тхыдэмрэ 
щэнхабзэмрэ теухуауэ зэхагъэува къуа-
жэхьхэр. Бысымхэм къабгъэдэкI тыгъэхэр 
иратащ а Iуэхум нэхъ жыджэру хэтахэм.

Фестивалым хэтахэм Iэмал яIащ хьэ-

щIэщхэм е пщыIэхэм щIэсыну. Абыхэм зэ-
пача гъуэгуанэм тхыдэ щIыпIэхэри респуб-
ликэм и щIыуэпс телъыджэхэри къызэщIра-
гъэубыдащ. Нэхъ гъэщIэгъуэнрати, радио-
эфиркIэ ахэр едаIуэрт ди щIыналъэм и 
хъугъуэфIыгъуэхэм ятеухуа хъыбархэм. 
Ахэр ягъэхьэзращ Урыс географие зэгу-
хьэныгъэм хэт лъахэхутэ Мокаев Тенгизрэ 
автоспортымкIэ мастерым и кандидат Дзы-
гъул Владиславрэ.

Апхуэдэуи фестивалым хыхьэу, лъэс 
зекIуэхэр къызэрагъэпэщащ, зэхыхьэм хэ-
тахэр лъэпкъ шхыныгъуэхэм хагъэгъуэзащ.

Фигу къэдгъэкIыжынщи, мы Iуэхур 
къызэрагъэпэщащ «Созидание» Къэбэр-
дей-Балъкъэр жылагъуэ зэгухьэныгъэм, 
«КБР4х4» клубым, «Альтаир» Урыс геогра-
фие зэгухьэныгъэм и ЩIалэгъуалэ клубым. 
Абыхэм я дэIэпыкъуэгъущ КъБР-м Зы-
гъэпсэхупIэхэмрэ туризмэмкIэ и министер-
ствэмрэ Урысейм и ФСБ-м и гъунапкъэ-
хъумэ IэнатIэу Къэбэрдей-Балъкъэрым 
щы Iэмрэ.

БАГЪЭТЫР  Луизэ.

Налшык къалэм дэт Къэрал киноконцерт гъэлъэгъуапIэм 
шыщхьэуIум и 1-м Iуэху дахэ щекIуэкIынущ Махуэшхуэм и 
щIыхькIэ.

ЗЭХЫХЬЭР сыхьэт 14-м яублэнущ. Ар ягъэдэхэнущ Къэбэр-
дей-Балъкъэрым и уэрэджыIакIуэ пажэхэмрэ къэфакIуэ 
гупхэмрэ. Апхуэдэуи адыгэхэм къадекIуэкI Iэмэпсымэхэр, 
лъэпкъ фащэхэр, сурэтыщI цIэрыIуэхэм я IэдакъэщIэкIхэр аб-
деж щагъэлъэгъуэнущ. Пшыхь нэужьым адыгэ джэгу ящIы-
нущ. Мы Iуэхум хэтыну гупыж зыщI псори ирагъэблагъэ я 
 нэгу зрагъэужьыну.

Теберда
и пщIэр яIэт

КЪЭРЭШЕЙ-ШЭРДЖЭС. УФ-м и Прави-
тельствэм и УнафэщI Мишустин Михаил Iэ 
тридзащ Теберда къалэр федеральнэ мыхьэнэ 
зиIэ курортхэм яхэгъэхьэным теухуа унафэм. 
Апхуэдэ щIыкIэкIэ а щIыпIэр уващ УФ-м и ад-
рей курорт 55-м яхуэдэу къэрал псом и зы-
гъэпсэхупIэу.

АУЗ дахэм лъагэу зиIэтауэ дэт курортыр сыт 
щыгъуи щытащ икIи къонэж цIыхухэр зыIэ-
пызышэу. Мыбы куэд щIауэ йокIуалэ Урысейм 
и щIыналъэхэм къикI зыплъыхьакIуэхэр, ап-
хуэдэуи я узыншагъэри щызэфIагъэувэж. 
ЩIыпIэм щыIэщ уней пансионат, хьэщIэщ 
куэд. Санаторэхэр илъэс хъурейм мэлажьэ. 
Теберда щыIэщ Кара-Кель гуэл гъуэзэджэр. 
Ар къаухъуреихь уэздыгъей абрагъуэхэм. А 
псоми я фIыгъэкIэ Теберда къалэм хьэуар 
гъэм и сыт хуэдэ зэманми щыкъабзэ дыдэщ. 
Иджы зи гугъу тщIы унафэм иужькIэ мы щIы-

налъэм Iэмал игъуэтащ нэхъри зиужьыну.
«Дэ дащыпоплъэ Теберда и мызакъуэу, къэ-

рал псом щыцIэрыIуэ Домбай, Архъыз бгы-лы-
жэ  курортхэми зыгъэпсэхуакIуэхэр къэкIуэну. Ди 
республикэр сыт щыгъуи щогуфIыкI хьэщIэхэм, 
яфIэфIщ ахэр екIуу кърагъэблэгъэн»,- къыхи-
гъэщащ КъШР-м и Iэтащхьэ Темрезов Рашид.

Адыгэ кхъуейм
и махуэхэр

АДЫГЕЙ. ЩIыналъэм и Iэтащхьэ КъумпIыл 
Мурат зэхуишэса зэIущIэм щытепсэлъыхьащ 
адыгэ кхъуейм и къыкIэлъыкIуэ фестивалыр 
егъэ кIуэкIыным егъэщIылIа Iуэхухэм. Абы 
 хэтащ министерствэхэм, нэгъуэщI къулыкъу-
щIапIэхэм, муниципалитетхэм я унафэщIхэр.

РЕСПУБЛИКЭМ мэкъумэш IэнатIэмкIэ и ми-
нистр Къуэн Анзаур жиIащ илъэс къэс зэхашэ 
апхуэдэ гъэлъэгъуэныгъэр мы гъэм фокIадэм и 
7 - 8-хэм зэрытраухуар. Нэгъабэ хуэдэу ар ще-
кIуэ кIынур Дахэ хуейрщ. 

Республикэм и Iэтащхьэм къызэхуэсахэм гу 
лъаригъэтащ мы гъэм зи гугъу тщIы зэхыхьэм и 
программэм унэтIыныгъэщIэхэр къызэрыхы-
хьам. Абыхэм ящыщ зыщ кхъуей хэхыкIэ Iэмал-
хэр щызэIэпах унагъуэхэр гъэлъэпIэныр. Ар хо-
хьэ «Унагъуэм и илъэсым» ехьэлIауэ зэфIах 

Iуэхухэм. Апхуэдэуи я мурадщ къекIуэлIэнухэм 
дахэу ягу къинэжын хуэдэу я нэгу зрагъэужьыну. 
Къапщтэмэ, сабийхэм я дежкIэ гъэщIэгъуэну 
щытынущ лъэпкъым къыдекIуэкI IэпщIэлъа-
пщIагъэхэм теухуауэ утыку кърахьэнухэр. Хабзэу 
зэрыуващи, республикэм и дэтхэнэ районми 
ягъэувынущ адыгэ кхъуей зэмылIэужьыгъуэхэм-
кIэ узэда Iэнэ гъэщIэрэщIахэр.

Бэгъэпщ Сергей
ягъэлъапIэу

АБХЪАЗ. Баскетболым и 3х3 Кубокыр 
къэхьынымкIэ зэхьэзэхуэ мыбы щекIуэкIащ 
республикэм и етIуанэ президент Бэгъэпщ 
Сергей къызэралъхуэрэ илъэс 75-рэ, къэра-
лым и баскетболыр илъэси 100 зэрырикъум я 
щIыхькIэ. 

ЦIЫХУХЪУХЭМ я зэхьэзэхуэм щытекIуащ 
Гагрэ и «Реал Мадрид» командэр, «Гудаутэ» 
етIуанэщ, ещанэ хъуахэщ «Крылья Абхазии», 
«Спартак» гупхэр. ТекIуахэмрэ къахэжаныкIа-
хэмрэ саугъэ тхэр иратащ. 

Зэхьэзэхуэр къызэрагъэпэщащ Абхъазым 
ЩIалэгъуалэмрэ спортымрэ я IуэхухэмкIэ и 
къэрал комитетымрэ АР-м БаскетболымкIэ и 
федерацэмрэ. 

УЭРДОКЪУЭ  Женя.

ЦIыхухэм  я  лъэIухэр  ягъэзащIэ

ГъуэгуанэщIэхэр

«Урысей зэкъуэт» партым УФ-м и Пре-
зидент Путин Владимир хэплъэну къи-
гъэлъэгъуащ щIыналъищым я УнафэщI 
хъунухэм я цIэхэр. Абы теухуа хъыбар 
 зэбгритыкIащ партым и Совет нэхъыщхьэм 
и секретарым и къалэнхэр пIалъэкIэ 

 зыгъэзащIэ Якушев Владимир. 
«ЗИ ЦIЭ къитIуа ди лэжьэгъухэр партым и 

Совет нэхъыщхьэм хэтщ, щыунафэщI щIы-
налъэ псоми дзыхь къыщыхуащI», - къыхи-
гъэщащ Яку шевым. 

ЕтIуанэ пIалъэкIэ лэжьэну къагъэлъэгъуа-

хэм яхэтщ Къэбэрдей-Балъкъэрым и Iэта-
щхьэ КIуэкIуэ Казбек. Политикэ парт псоми я 
жэрдэмхэр наIуэ къащIа нэужь, Путин Вла-
димир къагъэлъэгъуаищым я унэцIэхэр щIы-
налъэхэм я Парламентхэр хэплъэну ири-
гъэхьынущ. 

ЕтIуанэ пIалъэми лэжьэну къыхуагъэфэщащ ДэIэпыкъуныгъэм и
фIагъым хэхъуэнущ

Хэкум къэзыгъэзэжа адыгэхэм я махуэмДи  хьэщIэхэр

2024 гъэм и етIуанэ илъэс ныкъуэм щIэджы кIа кIуэхэм яIэ рыхьэну га зет хэмрэ журналхэмрэ Iэ 
щы щIадз зэманым къыпещэ. «Адыгэ псалъэ»  га  зе тыр зыIэ рыхьэну  хуей   хэм хъыбар фыдогъа-
щIэ - ар  къевгъэхьын пап щIэ Iэ щыщIэвдз  хъу нущ Уры сей  пощ тым и дэтхэнэ IуэхущIапIэми.

Мази 5-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 748-рэ кIэ пIейкIэ 30-рэ;
фэ езым пощтым къы щы ф щ  тэжынумэ - сом 678-рэ кIэ пIейкIэ 55-рэ.

Ди индексыр П5894

Ди  газетыр  къезыгъэхьхэм  папщIэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

Бзаджэр  убзэмэ,
зыгуэр  хуейщ.

Лъэпкъ Iущыгъэ:

УФСБ-м  къет

Къаплъэныр 
яхъумэу

 Махуэгъэпс

Пшыхьхэр

ИлъэсипщIым 
щIигъукIэ ягъэтIысащ

Гъут Iэдэм 
ягъэлъапIэ

Ялэжьам ироплъэж

Къаплъэным и махуэ 
(International Tiger Day) 
зыфIащар, зы илъэс къэ-
мынэу, бадзэуэгъуэм и 29-м 
ЩIы хъурейм щагъэлъапIэ.

САНКТ-Петербург 2010 
гъэм щызэхаша къэрал зэ-
хуаку зэIущIэу «Къаплъэнхэм 
я саммит» зыфIащам, хэта-
хэр арэзы щызэдэхъуу, щызэ-
хагъэуват 2010 - 2022 гъэхэм 
тещIыхьа программэу а пIа-
лъэм къриубыдэу зи гугъу 
тщIы къаплъэн лIэужьыгъуэ-
хэм ящыщу дэнэ лъэныкъуэ-
кIи щыIэхэм я бжыгъэр гъэбэ-
гъуэжын зэрыхуейм хуэгъэ-
зар. 

А хьэкIэкхъуэкIэр кIуэды-
жы  пэнымкIэ гузэвэгъуэу 
къы  лъысар зыхуэдэм, ар 
къэ мыгъэхъунымкIэ щыIэ Iэ-
малхэмрэ хэкIыпIэхэмрэ зи-
щIысым теухуа дерсхэмрэ 
нэтынхэмрэ радиокIи телеви-
денэкIи а махуэм ирихьэлIэу 
къат, псапэ зыпылъ концерт-
хэр щIыпIэ-щIыпIэкIэрэ ща-
гъэлъагъуэ, хьэкIэкхъуэкIэ 
тэхъуанэу «зоопарк» зыху-
жаIэхэм Iуэхум хуэгъэза ты-
гъэ цIы кIу хэр щагуэш. 

Къыхэгъэщыпхъэщ, къэ-
рал куэдым къызэрыщащта-

Гуманитар къэхутэныгъэ-
хэмкIэ Къэбэрдей-Балъкъэр 
къэрал институтым бадзэуэ-
гъуэм и 26-м щекIуэкIащ 
«На циональное словесное 
искусство: итоги и перспек-
тивы изучения» щIэныгъэ 
кон ференцыр. Ар къызэра-
гъэпэщащ филологие щIэ-
ныгъэхэмкIэ доктор, КъБР-м 
щIэныгъэмкIэ щIыхь зиIэ и 
лэ  жьакIуэ, институтым адыгэ 
IуэрыIуатэмкIэ и къудамэм и 
щIэныгъэлI нэхъыщхьэ Гъут 
Iэдэм и ныбжьыр илъэс 80 
зэрырикъум и щIыхькIэ.

ЗЭIУЩIЭР щекIуэкIа пэшым 
щагъэуват Гъут Iэдэм къыди-
гъэкIа щIэныгъэ лэжьыгъэхэр 
щызэхуэхьэса тхылъхэр зы- 
телъ дапхъэ. 

Зэхыхьэр иригъэкIуэкIащ 
Гу ма нитар къэхутэныгъэхэм-
кIэ Къэбэрдей-Балъкъэр къэ-
рал институтым и унафэщI, 
тхыдэ щIэныгъэхэмкIэ доктор, 
профессор Дзэмыхь Къасбо-
лэт. Гъут Iэдэм и лэжьыгъэхэм 
я гугъу щищIым, абы къыхи-
гъэ щащ илъэс 50-м щIигъуа-
уэ ар институтым зэры щы ла-
жьэр, ди республикэм и мыза-
къуэу къэралым и щIыналъэ 
куэдым къызэрыщацIыхур, 
лъэпкъ IуэрыIуатэм теухуа 
щIэ ныгъэ лэжьыгъэ 300-м 
щIигъу зэритхар, Къэбэрдей-
Ба лъкъэрым нэмыщI, и тхы лъ-
хэр Абхъазым, Тбилиси, Сири-
ем, Македоние Ищхъэ рэм, 
Ереван, нэгъуэщI щIы пIэ хэм 
къызэрыщыдэкIар, щIы  налъэ 
куэдым къыщыдэкI жыла-
гъуэ-политикэ, литературэ, 
щIэ ныгъэ журналхэм я ред-
коллегиехэм зэрыхэтыр. 
 Гъутым и унафэм щIэту я кан-
дидат, доктор лэжьыгъэхэр 
аспирант пщIы бжыгъэхэм 
пхагъэкIащ. Абы и унафэм но-
би щIэтщ лъэпкъ литерату-
рэм рэ IуэрыIуатэмкIэ Шортэн 
Ас кэрбий и школыр. Дзэмы-
хьым къыхигъэщащ Гъут Iэ-
дэм и лэжьыгъэхэр къызэра-
лъытари. Абы къыхуагъэфэ-
щащ УФ-м ЩIэныгъэмрэ 
егъэ джэныгъэмкIэ и минис-
терствэм и «Почётный настав-
ник» дамыгъэр, ЩIэныгъэхэм-
кIэ Урысей Академием и Пре-
зидиумым, КъБР-м и Парла-
ментымрэ Правительствэмрэ, 
Дунейпсо Адыгэ Хасэм, жыла-
гъуэ IуэхущIапIэхэм я щIыхь 
тхылъхэр.

Адыгэ хабзэм тет щIэны-
гъэлI, егъэджакIуэ, къызэгъэ-
пэ щакIуэ IэкIуэлъакIуэм щIэ-
ныгъэм хэлъхьэныгъэфIхэр 
зэ рыхуищIыр, адыгэ тхыдэр, 
щэнхабзэр, IуэрыIуатэр зы-
хилъ хьэ щымыIэу фIыуэ зэри-
лъагъур, жылагъуэм, рес-
публикэм еш имыщIэу зэры-
хуэлажьэр, зэгуэр щIэныгъэм 
щыпхиша лъагъуэр щIалэ-
гъуа лэм гъуазэ зэрахуэхъур 
къыхигъэщащ Къасболэт. 

Дзэмыхьыр къеджащ Гъут 
Iэдэм къыщалъхуа махуэм 
ири хьэлIэу и лэжьэгъухэмрэ 
ныбжьэгъухэмрэ зэрызыкъы-
хуагъазэ хъуэхъу тхыгъэхэм. 
Iэдэм и лэжьэгъухэм я хъуэ-
хъум къыхагъэщащ дэтхэнэ-
ми гулъытэ зэрахуищIыр гуа-
пэ зэращыхъур, абы и зэфIэкI-
хэм зэрыригушхуэр, узынша-
гъэ быдэрэ дэрэжэгъуэрэ 
иIэу, и къарур мыкIуэщIу 
иджы ри илъэс куэдкIэ и Iэна-
тIэм пэрытыну зэрагуапэр. 
Пшыхьым къыщеджащ Къэ-
рэшей-Шэрджэс, Адыгэ, Ин-
гуш, Осетие Ищхъэрэ-Ала-
ние, Шэшэн республикэхэм, 
Москва къалэм, нэгъуэщI 

Къэбэрдей-Балъкъэр Республикэм хабзэр 
къыщызэгъэпэщынымкIэ Iуэхухэр зэригъэуIуу 

зэпымыууэ щылажьэ зэхыхьэм хэтхэу Къэбэрдей- 
Балъкъэр Республикэм и Iэтащхьэм 2020 гъэм 
мазаем и 27-м къыдигъэкIа Указ №15-УГ-мкIэ 

къащтам зэхъуэкIыныгъэхэр хэлъхьэным и IуэхукIэ

Къэбэрдей-Балъкъэр
Республикэм и Iэтащхьэм и

Указ
1. Къэбэрдей-Балъкъэр Республикэм хабзэр къыщызэ-

гъэпэщынымкIэ Iуэхухэр зэригъэуIуу зэпымыууэ щы-
лажьэ зэхыхьэм хэтхэу Къэбэрдей-Балъкъэр Республи-
кэм и Iэтащхьэм «Къэбэрдей-Балъкъэр Республикэм ха-
бзэр къыщызэгъэпэщынымкIэ Iуэхухэр зэригъэуIуу 
зэпымыууэ щылажьэ зэхыхьэм хэтхэр къэщтэным и 
IуэхукIэ» 2020 гъэм мазаем и 27-м къыдигъэкIа Указ 
№15-УГ-мкIэ щIэгъэбыдам мыпхуэдэ зэхъуэкIыныгъэхэр 
хэлъхьэн:

а) Iуэхухэр зэзыгъэуIу зэхыхьэм мы къэкIуэнухэр хэ-
гъэхьэн:

Демидов А. А. - Тезырхэр егъэпшынынымкIэ феде-
раль нэ IэнатIэм Къэбэрдей-Балъкъэр Республикэм щиIэ 
и къудамэм и унафэщIыр (зэрызэгурыIуам тету)

Крючков В. Г. - Къэбэрдей-Балъкъэр Республикэм 
къэрал кIуэцI IуэхухэмкIэ и министрыр (зэрызэгурыIуам 
тету)

Мысостышхуэ М. Хь. - Урысей Федерацэм Къэрал 
кIуэцI IуэхухэмкIэ и министерствэм транспортым щиIэ 
Налшык линэ къудамэм и унафэщIыр (зэрызэгурыIуам 
тету)

 Семериков И. В. - «Урысей Федерацэм Шынагъуэн-
шагъэмкIэ и федеральнэ IэнатIэм Къэбэрдей-Балъкъэр 
Республикэм щиIэ гъунапкъэ управленэ» федеральнэ 
къэрал кIэзонэ IуэхущIапIэм и унафэщIыр (зэрызэ-
гурыIуам тету);

б) Къуэшырокъуэ З. Къ. и къулыкъур мыпхуэдэу тхын: 
«Къэбэрдей-Балъкъэр Республикэм и Правительствэм и 
УнафэщIым и къуэдзэ - Къэбэрдей-Балъкъэр Республи-
кэм и министр»;

в) Iуэхухэр зэзыгъэуIу зэхыхьэм хэгъэкIын Жанджэрий 
Хь. Хь., Ковалев М. В., Муртазов Б. С., Павлов А. Л., Пав-
лов В. П. сымэ.

2. Мы Указым къару егъуэт Iэ щыщIэздза махуэм ще-
гъэжьауэ.

  Къэбэрдей-Балъкъэр Республикэм и
  Iэтащхьэ                        КIУЭКIУЭ Казбек
Налшык къалэ
 2024 гъэм бадзэуэгъуэм и 24-м
№ 59-УГ

 Къэбэрдей-Балъкъэр Республикэм Экономикэ, 
жылагъуэ шынагъуэншагъэмкIэ и советым хэтхэу 

Къэбэрдей-Балъкъэр Республикэм и Iэтащхьэм 2020 
гъэм мазаем и 26-м къыдигъэкIа Указ №13-УГ-мкIэ 
къащтам зэхъуэкIыныгъэхэр хэлъхьэным и IуэхукIэ

Къэбэрдей-Балъкъэр
Республикэм и Iэтащхьэм и

Указ

1. Къэбэрдей-Балъкъэр Республикэм Экономикэ, жы-
лагъуэ шынагъуэншагъэмкIэ и советым хэтхэу Къэбэр-
дей-Балъкъэр Республикэм и Iэтащхьэм 2020 гъэм ма-
заем и 26-м «Къэбэрдей-Балъкъэр Республикэм Эконо-
микэ, жылагъуэ шынагъуэншагъэмкIэ и советым хэтхэр 
къэщтэным и IуэхукIэ» къыдигъэкIа Указ №13-УГ-мкIэ 
щIэгъэбыдам мыпхуэдэ зэхъуэкIыныгъэхэр хэлъхьэн:

а) Советым мы къэкIуэнухэр хэгъэхьэн:
Демидов А. А. -Тезырхэр егъэпшынынымкIэ федераль-

нэ IэнатIэм Къэбэрдей-Балъкъэр РеспубликэмкIэ и къу-
дамэм и унафэщIыр (зэрызэгурыIуам тету)

Крючков В. Г. - Къэбэрдей-Балъкъэр Республикэм 
къэрал кIуэцI IуэхухэмкIэ и министрыр (зэрызэгурыIуам 
тету);

б) Къуэшырокъуэ З. Къ. и къулыкъур мыпхуэдэу тхын: 
«Къэбэрдей-Балъкъэр Республикэм и Правительствэм и 
УнафэщIым и къуэдзэ - Къэбэрдей-Балъкъэр Республи-
кэм и министр»;

в) Советым хэгъэкIын Ковалев М. В., Павлов В. П.
2. Мы Указым къару егъуэт Iэ щыщIэздза махуэм ще-

гъэжьауэ.

  Къэбэрдей-Балъкъэр Республикэм и
  Iэтащхьэ            КIУЭКIУЭ Казбек
Налшык къалэ
2024 гъэм бадзэуэгъуэм и 24-м
№58-УГ

Урысей ФСБ-м и управленэу КъБР-м щыIэм, КъБР-м 
щыIэ МВД-м я лэжьакIуэхэм, наркотикхэкIхэр хабзэн-
шагъэкIэ игъэкIыным пэщIэт Iуэхухэр ирагъэкIуэкIыу 
къызэпаудащ Нарткъалэ щыпсэухэу илъэс 28-рэ зи 
ныбжь ЗэшэкIуу Р.А., илъэс 27-рэ хъу Борыкъуей Б. Н. 
зэрахьэ щIэпхъаджагъэр. Абыхэм къытрахащ «геро-
ин» наркотикхэкI грамм 49-м щIигъу. 

АРУАН район судым и унафэ къару зыгъуэтам ипкъ ит-
кIэ, ахэр къуаншэу къалъытащ УФ-м и УК-м и 30-нэ ста-
тьям и 5-нэ Iыхьэм, 228.1-нэ статьям и 4-нэ Iыхьэм «г» 
пунктым къыщыхьа щIэпхъаджагъэхэр зэралэжьам 
къыхэкIыу. ЗэшэкIуу Р. А. илъэси 10-рэ мазитIрэ, Боры-
къуей Б. Н. илъэси 10-рэ мазихрэ тралъхьащ тезырыр 
ткIийуэ щрахьэкI колонием щагъэкIуэну.

УАРДЭ  Жантинэ.

ХэкIыпIэхэр 
къалъыхъуэ

Китаймрэ Украинэмрэ ха-
мэ къэрал IуэхухэмкIэ я 
министрхэу И Ванрэ Ку-
лебэ Дмитрийрэ Гуанчжоу 
къа лэм щызэхуэзащ. Абы-
хэм я зэIущIэр теухуауэ 
щы тащ къэралитIым я зэ-
дэ лэжьэныгъэмрэ украинэ 
зэныкъуэкъур зэфIэ хы-
нымкIэ щыIэ хэкIы пIэхэм рэ.

КУЛЕБЭ Дмитрий зэIу-
щIэм щыжиIащ Киев Моск-

ва зэп сэлъэныгъэхэр дри-
гъэ   кIуэ кIыну зэрыхьэзырыр. 
Китайм и министрым къыхи-
гъэ щащ зэныкъуэкъум  теу  хуа 
политикэ унафэр лъэ  ны-
къуитIым я зэпсэ лъэ ныгъэ-
кIэ зэрыщIыпхъэр. Ап хуэдэ-
уи жиIащ Китайм адэкIи гу-

манитар дэIэпыкъу ныгъэ Ук-
раинэм зэрыритынур.

«Дэ къыдолъытэ зэны-
къуэкъу псоми я хэкIыпIэхэр 
зэпсэлъэныгъэкIэ къэлъы-
хъуэн хуейуэ, дэтхэнэ зэдэ-
уэныгъэри политикэ Iэмал-
хэмкIэ зэфIэхыпхъэу», - 
жиIащ абы.

Хэхъуэр
мащIэкъым

ООН-м сатумрэ зыужьы-
ныгъэмкIэ и конференцым 
игъэхьэзыра докладым 
къы зэрыхэщымкIэ, 2024 
гъэм дунейпсо сатум къы-
пэкIуэну хэхъуэр сом трил-
лион 32-м нэсынущ. 2023 
гъэм ар сом триллион 
 30,7-рэ хъууэ щытащ. Зэ-
рыхуагъэфащэмкIэ, мы-
гъэрейр 2022 гъэм щыIа хэ-
хъуэм - сом триллион  32,2-м 
- фIэкIынукъым.

2024 гъэм и япэ мазищым 
екIуэкIа лэжьыгъэм теп-

щIыхь мэ, илъэсым и пэщIэд-
зэм сату зегъэкIуэныр нэхъ 
щIэужьыхауэ щытурэ иужь-
кIэ хуэмурэ зыкъиIэтащ. 
ЩIышылэ, мазае, гъатхэпэ 
мазэхэм хьэпшыпхэмкIэ ящI 
сатум и хэхъуэр зы процент-
кIэ, Iуэхутхьэбзэхэм хуэзэр 
процент 1,5-кIэ нэхъыбэ 
 хъуащ. Iуэхум хэлъхьэныгъэ 
нэхъыбэ хуэзыщIар США-м 
нэхъ  зызыужь къэралхэм, 
псом япэу Китаймрэ Инди-
емрэ, сату ядищIэн зэры-
щIидзарщ. Апхуэдэу сэбэп 
хъуащ экономикэр зыу жьы-
ныгъэщIэхэм зэрыхуэкIуэр, 
дунейпсо инфляцэми зэпыу-
гъуэ зэригъуэтар.

ООН-м сатумрэ зыу-
жьыныгъэмкIэ и конферен-
цым къызэригъэлъагъуэм-
кIэ, илъэсым и япэ мазищым 
хэхъуэ нэхъыбэ къэзытахэр 
химие, фармацевт, текс-
тиль, металлургие промыш-
ленностхэрщ. Транспортым-
кIэ, связь IэмэпсымэхэмкIэ 
сатууэ зэдащIар нэхъ 

 мащIэу щытащ.

Бадзэуэгъуэм и 30,
гъубж

Зэныбжьэгъугъэм и ду-
нейпсо махуэщ

1916 гъэм къалъхуащ япэ 
рангым и капитан, Хэку за-
уэшхуэм хахуэу хэта, дзэ-
тенджыз щIэныгъэхэмкIэ 
кандидат Вэрокъуэ Гъузер.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэфIу щыщытынущ. Хуабэр 
махуэм градус 28 - 30, 
жэщым градус 18 щыхъунущ. 

Бадзэуэгъуэм и 31, 
бэрэжьей

1955 гъэм къалъхуащ фи-

лологие щIэныгъэхэмкIэ 
доктор, профессор, ЩIДАА-м 
и член-корреспондент Чым 
Рашад.

1964 гъэм къалъхуащ эко-
номикэ щIэныгъэхэмкIэ док-
тор, АКъУ-м и профессор 
Бидэнокъуэ Мурат.

1965 гъэм къалъхуащ эко-
номикэ щIэныгъэхэмкIэ                       
доктор Жэрыкъуэ Окса-           
нэ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэшх къыщешхынущ. Хуа-
бэр махуэм градус 22 - 23-
рэ, жэщым градус 18 щыхъу-
нущ.

щIыпIэхэм къикIа хъуэхъу те-
леграммэхэм.

Техникэ щIэныгъэхэмкIэ 
кан дидат, ЩIэныгъэхэмкIэ 
Уры сей академием и Къэбэр-
дей-Балъкъэр щIэныгъэ цент-
рым и унафэщIым и къалэн-
хэр зыгъэзащIэ Нэгъуей За-
лымхъани жиIащ Гъут Iэдэм и 
лэжьыгъэм гу къабзэрэ псэ 
хьэлэлкIэ зэрыпэрытымкIэ зэ-
рыщапхъэр, лIэщIыгъуэ ны-
къуэ  хъуауэ и IэнатIэм жэуап-
лы ныгъэ пылъу зэрыпэрытыр, 
лъэпкъ IуэрыIуатэм и хъума-
кIуэ нэсу, чэнджэщэгъу 
 яхуэхъу нэхъыжьыфIу зэраIэр, 
республикэр зэрыгушхуэ и 
цIыхухэм зэращыщыр. За-
лымхъан Iэдэм ехъуэхъуащ 
узыншагъэ быдэ иIэу илъэс 
куэдкIэ иджыри япэ итыну.

КъБР-м и Парламентым и 
депутат, ЩIэныгъэхэмкIэ Ду-
нейпсо Адыгэ академием и 
щIэныгъэлI-секретарь Щхьэ-
гъэпсэу Сэфарбий жиIащ      
Гъут Iэдэм Аушыджэр къуа-
жэм къыдэкIа, республи-
кэмрэ къэ ралымрэ я зыужьы-
ныгъэм хэлъхьэныгъэ хуэзы-
щIа цIыху щэджащэхэм, цIэ-
рыIуэхэм я IуэхущIафэ 
да хэхэм пы зы щэхэм зэра-
щыщыр, апхуэдэ егъэджакIуэ 
Iущым зэригъэ сэным, зэри-
къуа жэгъум зэ рыригушхуэр.

- Гуманитар къэхутэны гъэ-
хэм кIэ Къэбэрдей-Балъкъэр 
къэрал институтым и лэжьа-
кIуэ пажэ, щIэныгъэ лэжьы-
гъэ щхьэпэу 300-м щIигъу зи 
Iэдакъэ къы щIэкIа Гъут Iэдэм 
адыгэ Iуэ рыIуатэм хуэпщIа 
хэлъхьэныгъэхэр щадж Аб-
хъаз къэрал университетым 
адыгэ-абхъаз филологиемкIэ 
и кафедрэм, - жиIащ Гумани-
тар къэхутэныгъэхэмкIэ Аб-
хъаз къэрал институтым и 
унафэщI, филологие щIэны-
гъэхэмкIэ кандидат Ашубэ Ар-
дэ. - ПщIэ зыхуэтщI щIэны-
гъэлIым уи жыIэмрэ уи лэжьы-
гъэхэмрэ теухуащ щIыналъэм 
мамырыгъэрэ зэгу рыIуэрэ 
илъыным. Абхъаз институтым 
и лэжьакIуэхэм къабгъэдэкIыу 
сынохъуэхъу  узын ша гъэ, гу-
фIэгъуэ, ехъу лIэныгъэ уиIэну!

- Абхъаз Республикэм ЩIэ-
ныгъэхэмкIэ и академием и 
Президиумым хэтхэр ягуми я 
псэми къыбгъэдэкIыу щIэны-
гъэлI цIэрыIуэм уи илъэс 
80-мкIэ къохъуэхъу. XX лIэ-
щIыгъуэм и етIуанэ Iыхьэмрэ 
XXI лIэщIыгъуэм и пэщIэдзэ-

хэмрэ адыгэ IуэрыIуатэм Гъут  
Iэдэм хуищIа хэлъхьэныгъэфI-
хэм дыщыгъуазэщ. Лъэпкъ 
IуэрыIуатэмрэ литературэмрэ 
елэжь щIэныгъэлIхэм ахэр 
щапхъэ яхуохъу, - жиIащ Аб-
хъаз Республикэм ЩIэныгъэ-
хэмкIэ и академием и Прези-
дент, филологие щIэныгъэ-
хэмкIэ доктор Джапуа Зураб. - 
Уи монографиехэр, щIэныгъэ 
къэхутэныгъэхэр IуэрыIуатэм 
елэжь, ар зыдж куэдым я щIэ-
гъэкъуэнщ. Абхъаз Республи-
кэм ЩIэныгъэхэмкIэ и акаде-
мием и Президиумым и уна-
фэкIэ, бадзэуэгъуэм и 17-м 
Гъут Iэдэм хагъэхьащ Абхъа-
зым ЩIэныгъэхэмкIэ и акаде-
мием. Кавказым ис уи лэ-  
жьэгъу щIэныгъэлI куэдым, 
А б хъазым щыщхэри хыхьэу, 
ныбжьэгъугъэ быдэкIэ уазэ-
ры пыщIар, ехъулIэныгъэфI-
хэр узэриIэр гуапэщ! Узынша-
гъэ быдэ уиIэу иджыри илъэс 
куэдкIэ дыкъызэдекIуэкIыну 
Тхьэм жиIэ! Иджыблагъэ Аб-
хъазым нарт IуэрыIуатэр щы-
зэхуэхьэсауэ къыщыдэкIа то-
мипщI хъу тхылъыр си гуапэу 
тыгъэ пхузощI.

ЗэIущIэм къыщыпсэлъащ 
филологие щIэныгъэхэмкIэ 
доктор, профессор, Къэбэр-
дей-Балъкъэр щIэныгъэ цен-
трым и унафэщIым и чэнджэ-
щэгъу Улаков Махъты,                
КъБКъУ-м къэбэрдей-шэр-
джэс литературэмкIэ и ка-
федрэм и унафэщI, филоло-
гие щIэныгъэхэмкIэ доктор 
ТIымыжь Хьэмыщэ, инсти-
тутым къэ бэрдей-шэрджэс 
литерату рэм кIэ и къудамэм и 
щIэныгъэлI лэжьакIуэ нэ-
хъыщхьэ, филологие щIэны-
гъэхэмкIэ доктор БакIуу Хъан-
джэрий, Гъут Iэдэм зыщыщ 
Аушыджэр къуажэм и 
лIыкIуэхэр, нэгъуэщIхэри.

ЗэIущIэм къыщыпсэлъахэм 
я гуапэу Гъутым тыгъэ хуа-
щIащ лIыкIуэ къэзыщIа Iуэху-
щIапIэхэм къабгъэдэкI щIыхь 
тхылъхэмрэ саугъэтхэмрэ. Зи 
махуэр зыгъэлъапIэм и 
пшыхьым зыкърезыгъэхьэ-
лIахэм фIыщIэ яхуищIащ икIи 
и лэжьэгъухэмрэ и ныбжьэгъ-
ухэмрэ захуигъэзащ къызэры-
хуэупса псалъэ гуапэхэмрэ 
хъуэхъухэмрэ къызыбгъэ дэ-
кIахэм щэрэ мину гъэбэгъуауэ 
ялъысыжыну. 

ТЕКIУЖЬ Заретэ.
Сурэтхэр Къарей Элинэ 

трихащ. 

уэ, къаплъэнхэр узэщакIуэ 
мы хъун хьэкIэкхъуэкIэу хаб-
зэгъэув тхылъхэм зэрыратха-
ри. Псалъэм папщIэ, а Iуэхум 
теухуа сатырхэр ярытщ Псэу-
щхьэхэр хъумэнымкIэ ду-
нейпсо зэгухьэныгъэм и дэф-
тэрми УФ-м и Тхылъ Плъыжь-
ми. Мыдрейуэ, къаплъэнхэм 
ещэкIуэныр дэнэ щIыпIи 
щызэпыгъэуным ехьэлIа хаб-
зэр 1947 гъэ лъандэрэ ЩIы 
Хъурейм тет къэрал псоми 
(ахэр щыпсэухэм) щызокIуэ. 

Ди жагъуэ зэрыхъунщи, ди 
планетэм и щIыпIэ дэгухэмрэ 
цIыхухэр зэран зыхуэмыхъу-
фу къыщызэтена Iэшэлъа-
шэхэмрэ къаплъэнхэм ящы-
щу мы зэманым ирихьэлIэу 
къащыхуэбжар, псори зэхэту 
мини 5 иримыкъущ. Абы щы-
гъуэми, а бжыгъэм хэщI 
зэпыту къызэрекIуэкIыр къэт-
лъытэмэ, зи гугъу тщIы псэу-
щхьэ дахэхэм я къэкIуэнур 
дызыгъэгузавэщ. Зэрыхуа-
гъэфащэмкIи, ЩIы Хъурейм 
къаплъэну тетам я бжыгъэм 
иужьрей илъэсищэм къриу-
быдэу хуэдэ 25-кIэ хэщIащ. 
ЗэрыгурыIуэгъуэщи, а псэу-
щхьэ дахэхэр нэхъыбэу зэ-
тезыукIэр хабзэм ебакъуэу 
абыхэм ещакIуэ цIыхухэрщ. 

Мыдрейуи, ди гуапэ зэры-
хъунщи, Урысей Федерацэр 
хабжэ дызытепсэлъыхь хьэ-
кIэкхъуэкIэр нэхъ щахъумэ 
икIи зыхуей нэхъ щыхуагъазэ 
къэрал закъуэтIакъуэхэм. 
Псалъэм къыдэкIуэу къыхэд-
гъэщынщи, дуней псом 
щынэхъ ин дыдэ «амур» 
лъэпкъыгъуэм щыщу дэнэ 
лъэныкъуэкIи къыщызэте-
нам я процент 95-м  (къаплъэн 
550 - 600-м) я зэхэзекIуапIэр 
ди къэралым КъухьэпIэ Жы-
жьэмкIэ щыIэ и щIына-
лъэрщ.

Лъэпкъыгъуэ къэс 
зэщхькъым

Къаплъэныр щIым къы-
щызыкIухь хьэкIэкхъуэкIэ    
нэхъ ин дыдэхэм ящыщщ. 
Хъум и хьэлъагъыр килогра-
мм 275-м нызэрохьэс (кило-
грамм 320-м щынэблагъи 
къэхъуу), и пкъым и кIыхьа-
гъыр метри 2,5-м къыще-
гъэжьауэ метри 2,8-м щынэси 
къохъу, и щхьэр здэщыIэмкIэ 
метрым щIигъу щилъагагъщ.

И фэм хэплъагъуэ кусэхэм 
я зэхэлъыкIэр лъэпкъыгъуэ 
къэс зэщхькъым, иризэха-
гъэкIыуи апхуэдэщ.

Къаплъэн лIэужьыгъуэхэм 
ящыщу мы зэманым къызэ-
тенар 6 къудейщ (абы ипэкIэ 
зэхацIыхукIыу къекIуэкIа 9-м 
ящыщу).

Къыщызэтенэжахэм 
ящыщу 

«Бенгалие» къаплъэныр и 
бжыгъэкIэ ди планетэм щы-
нэхъыбэ дыдэщ, Индием, 
Бангладешым, Бутаным, Не-
палым щыхэгъэрейщ. 

Малайзием щыIэ лъэпкъы-
гъуэр а хэгъэгум хыхьэ Ма-
лаккэ хытIыгу ныкъуэм щы зэ-
хэзокIуэ. 

Китайм узыщрихьэлIэр 
лIэужьыгъуэ щхьэхуэщи, а 
хэкум и цIэр зэрехьэ.

Таиланд, Лаос, Камбоджэ, 
Вьетнам, Мьянмэ къэралхэм 
узыщыхуэзэ лъэпкъыгъуэм 
«индокитай» цIэр зэрехьэ. 

Къаплъэнхэм ящыщу я 
нэхъ  цIыкIу дыдэм и хьэлъа-
гъыр килограмми 150-м ны-
зэрыхьэсщ, Индонезием хы-
хьэ Суматрэ хытIыгум ущро-
хьэлIэ, зэреджэри а щIыпIэр 
къызэрацIыхурщ.   

КЪУМАХУЭ  Аслъэн.

Мэкъуауэгъуэм и 19-м 
екIуэ кIащ ЩIэныгъэхэм-
кIэ Дунейпсо Адыгэ акаде-
мием и Президиумым и зи 
чэзу зэIущIэ. Абы щIэны-
гъэлIхэр щыхэплъэжащ 
2024 гъэм и япэ илъэс ны-
къуэм ялэжьам. 

ЗЭIУЩIЭР къызэIуихащ 
икIи иригъэкIуэкIащ 
 ЩIДАА-м и щIэныгъэ нэ-
хъыщ хьэ секретарь, биоло-
гие щIэ ныгъэхэмкIэ доктор 
Щхьэгъэпсо Сэфарбий. 
Абы хэтащ ЩIДАА-м и вице-
президент, Къэбэрдей 
Адыгэ Хасэм и тхьэмадэ 
Хьэ фIыцIэ Мухьэмэд, Гума-
нитар къэхутэныгъэхэмкIэ 
Къэ бэрдей-Балъкъэр къэ-
рал институтым и унафэщI 
Дзэ мыхь Къасболэт, инс-
титу тым и лэжьакIуэ, бзэ 
щIэ н ы гъэхэмкIэ доктор 
Хьэв жо къуэ Людмилэ, ака-
демием тхыдэ щIэны-
гъэхэмкIэ и къудамэм и 
унафэщI Къэжэр Артур, би-
ологие щIэныгъэ хэмкIэ кан-
дидат, КъБКъУ-м и егъэ-
джакIуэ Хьэтыхъу Iэу бэчыр, 
нэгъуэщIхэри.

- 2024 гъэм къриубыдэу 
ака демием зэфIихыну зы-
хуигъэува лэжьыгъэхэм 
ящы щу япэ илъэс ныкъуэм 
хуэзэу дубзыхуауэ щытар 
къы дэхъулIащ, - жиIащ 
Щхьэ гъэпсом. - Анэдэлъ-
хубзэр хъумэнымкIэ ду-
нейпсо зэIущIэ едгъэкIуэ-
кIащ. Абы хэтащ ди къуэш 
республикэхэм, адыгэ щып-
сэу къэралыгъуэ зыбжанэм 
я лIыкIуэхэр, ди щIэныгъэлI-
хэр, бзэм и лэжьакIуэхэр. 
Иджыблагъэ Аллергоцент-
рым щедгъэкIуэкIа зэIу-
щIэм дыщытепсэлъыхьащ 
губгъуэ жыхапхъэр (амбро-
зиер) цIыхум зэран зэрыхуэ-
хъумрэ ар гъэкIуэдынымкIэ 
щIыналъэм щрагъэкIуэкI 
лэжьыгъэхэмрэ. Абы хэтащ 
дохутыр 20-м щIигъурэ             
ЩIДАА-м и щIэныгъэлI хэм-
рэ. Гулъытэ щхьэхуэ хуэ-
щIып хъэщ академием къы-
дигъэкI тхылъхэм. Къыдэд-
гъэ кIыну дубзыхуауэ щыта 
тхылъхэм ящыщу зыбжанэ 
тIахыжащ зытхахэм. Ахэр 
нэмыщIысауэ къалъытэ-
жащ е къыдагъэкIыну хуэ-
мей уэ хущIегъуэжащ. 

Дунейм къытехьагъэххэ 
тхылъхэм ящыщщ «Адыгэ 
(адыгей, къэбэрдей, шэр-
джэс, хэхэс адыгэ) тхакIуэ-
хэр 19 - 20 лIэщIыгъуэ» тхы-
лъым и япэ Iыхьэу акаде-
мием къыдигъэкIыжар. 

- Мы библиографие пса-
лъалъэр лъэпкъ литера-
турэм, литературэ щIэны-
гъэм, критикэм и лъабжьэр 
зыгъэтIылъахэмрэ абы и 
зыужьыныгъэм зи гуащIэ 

ЩIДАА

хэзылъхьахэмрэ я лэжьы-
гъэр къызэщIэзыкъуэ, пIа-
лъэ кIыхьрэ щIыпIэ куэдрэ 
къызэщIэзыубыдэ тхылъщ. 
Хэкум щыпсэу адыгэ тха-
кIуэ, IуэрыIуатэдж, литера-
турэдж, критикхэм нэмыщI 
тхылъым хыхьащ Тыркум, 
Щамым, Иорданием, Изра-
илым, Мысырым, Герма-
нием, США-м, нэгъуэщI 
къэ ралыгъуэхэм щыпсэу ди 
лъэпкъэгъухэри. Къищы нэ-
мыщIауэ, абы итщ «Шыху-
лъагъуэ» литературэ хасэм 
и гъэсэнхэу ди тхакIуэ, уса-
кIуэ ныбжьыщIэхэри. Аспи-
рантхэр, егъэджакIуэхэр, 
сту дентхэр хуабжьу зыхуэ-
ныкъуэ мы тхылъыр къыдэ-
гъэкIыжынымкIэ сэбэп 
къыт хуэхъуа щIэныгъэ ака-
демием и унафэщIым фIы-
щIэ хуэсщIыну сыхуейт, - 
жиIащ тхылъыр зыгъэ-
хьэзыра, бзэ щIэныгъэхэм-
кIэ доктор Хьэвжокъуэ 
Лю дмилэ. 

Гулъытэ щхьэхуэ хуащIащ 
«Адыгэхэр-2040» Iуэхум зе-
гъэужьыным. Абы убгъуауэ 
тепсэлъыхьащ Къэжэр Ар-
тур.

- ЩIэблэр хэкупсэу гъэ сэ-
ным, мы къыхэтлъхьа Iуэхум 
дыпэрыхьэн, ар къыдэхъу-
лIэн папщIэ, дыхэт адыгэ-
хэр, дэнэ дыкъикIа, дэнэ 
дыкIуэрэ упщIэхэм жэуап 
етыпхъэщ. Лъэпкъыр и тхы-
дэ гъуэгуанэм щыгъуазэу, 
абы ирипагэу, иригушхуэу 
щымытмэ, дызэувалIэр 
къы дэхъулIэнукъым. Ди 
гурылъхэр нахуапIэ хъун па-
пщIэ, сабий садым и гъэса-
кIуэхэм, адыгэбзэмкIэ егъэ-
джакIуэхэм даIущIэурэ ды -
тепсэлъыхьыпхъэщ ады-
гэб зэр къытщIэувэ щIэблэм 
къищтэн папщIэ лэжьып-
хъэхэм. Псалъэм папщIэ, 
щIэблэр щэнхабзэм, хаб-
зэм, тхыдэм, этнографием 
щыгъуазэу къэтэджын па-
пщIэ, IуэрыIуатэм, хъыба-
рыжьхэм, таурыхъхэм, 
лъэпкъым теухуа тхылъхэм 

ди артистхэр къеджэу аудио 
егъэтхауэ интернетым 
къилъ хьэн хуейуэ къыдо-
лъы тэ. Еджэным гугъу де-
хьу щытмэ, апхуэдэ Iэма-
лыр сэбэп хъунущ тхыдэмрэ 
щэнхабзэмрэ зыщигъэгъ-
уэзэнымкIэ. Гулъытэ хуэ-
щIыпхъэщ лъэпкъ къафэм, 
макъамэм, сурэт щIыным 
епха Iуэху хэми. Къищы-
нэмыщIауэ, тхыдэм, ады-
гэбзэм, щэн хабзэм я 
виртуаль нэ музейхэм, ком-
пьютер джэгукIэхэм Iуэхур 
тщигъэп сынщIэнут. Мыб-
деж, Къэзанокъуэм ижыIа-
уэ, зэма ным декIур лIыфIщ: 
нобэ рей Iэмалхэр, сабийхэр 
дэ зыхьэххэр къэдгъэсэбэ-
пурэ бзэр яхэдмылъхьэмэ, 
глобализацэм тIэщIихынущ 
лъэпкъ къыщIытхужаIэж 
псори, - къыхигъэщащ абы. 

ЗэIущIэм щытепсэ лъы-
хьащ иджыблагъэ къалэ-
дэс хэр зыгъэгужьея зы 
Iуэхугъуэми – Налшы кып-
сыр гъужу, махуэ бжыгъэкIэ 
къэмыжэххэу зэрыщытам. 
Абы теухуауэ биологие щIэ-
ныгъэхэмкIэ доктор Хьэ-          
тыхъу Iэубэчыр жиIащ ар 
щIы уэпс насыпыншагъэ 
мы хъуу, цIыхум и Iэужьу 
зэры щытыр. 

- Псыр захуэу зэи ирижэр-
къым. Абы къару щIэлъу 
 къох бгыщхьэми, а къарур 
зыгуэрым тригъэкIуэдэн 
 хуейщ физикэм и хабзэхэр 
къапщтэмэ. Апхуэдэущ ар 
нашэкъашэ зэрыхъур. Дэ 
ди къулыкъущIэхэм псыр 
къагъэIурыщIэн я гугъэу, 
мывэ гъэжахэр псы Iуфэм 
Iуалъхьэурэ «яузэху». Ар 
сэбэп мыхъуу, псым псы- 
хъуэр илъэсурэ къох, 
Iэхэлъа хэм мэз итмэ елъэс, 
жыгхэр егъэгъу, кIэщIу 
жыпIэмэ, лей зэрырахым 
щхьэкIэ илъ ещIэж. Аращ 
Нал шы кыпсым къыщыщIа-
ри. Ищ хьэIуэкIэ ар мэзым 
щIэлъадэу къахутащ, - 
жиIащ щIэныгъэлIым. 

БЕСЛЪЭНЕЙ  Жансэт.



Зыгъэхьэзырар ЧЭРИМ  Марианнэщ.

Гъунэгъу нэпсейм 

къыщыщIар

ФIыгъуэ мылъытэ

ШыщхьэуIум и нэмэз
  щIыгъуэхэр

Къэбэрдей-Балъкъэрым и Муслъымэнхэм я IуэхущIапIэм къыдитащ. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

03.23 
03.24 
03.26 
03.27 
03.29 
03.30 
03.32 
03.33 
03.34 
03.35 
03.36 
03.37 
03.39 
03.40 
03.41 
03.42 
03.43 
03.44 
03.45 
03.46 
03.47 
03.49 
03.50 
03.51 
03.52 
03.53 
03.54 
03.55 
03.56 
03.58 
03.59 

Шэджа-
гъуэр

12.22 
12.22 
12.22 
12.22 
12.22 
12.22 
12.22 
12.21 
12.21 
12.21 
12.21 
12.21 
12.21 
12.20 
12.20 
12.20 
12.20 
12.20 
12.19 
12.19 
12.19 
12.19 
12.18 
12.18 
12.18 
12.17 
12.17 
12.17 
12.17 
12.16 
12.16 

04.55 
04.56 
04.58 
04.59 
05.00 
05.01 
05.02 
05.03 
05.04 
05.05 
05.06 
05.07 
05.09 
05.10 
05.11 
05.12 
05.13 
05.14 
05.15 
05.16 
05.17 
05.19 
05.20 
05.21 
05.22 
05.23 
05.24 
05.25 
05.26 
05.28 
05.29 

Ичын-
дыр

16.18 
16.18 
16.17 
16.17 
16.16 
16.15 
16.15 
16.14 
16.14 
16.13 
16.12 
16.12 
16.11 
16.10 
16.09 
16.09 
16.08 
16.07 
16.06 
16.05 
16.05 
16.04 
16.03 
16.02 
16.01 
16.00 
15.59 
15.58 
15.57 
15.56 
15.55 

19.31 
19.29 
19.28 
19.27 
19.26 
19.24 
19.23 
19.21 
19.20 
19.19 
19.17 
19.16 
19.14 
19.13 
19.11 
19.10 
19.08 
19.07 
19.05 
19.03 
19.02 
19.00 
18.58 
18.57 
18.55 
18.53 
18.52 
18.50 
18.48 
18.47 
18.45 

1, махуэку
2, мэрем
3, щэбэт
4, тхьэмахуэ
5, блыщхьэ
6, гъубж
7, бэрэжьей
8, махуэку
9, мэрем
10, щэбэт
11, тхьэмахуэ
12, блыщхьэ
13, гъубж
14, бэрэжьей
15, махуэку
16, мэрем
17, щэбэт
18, тхьэмахуэ
19, блыщхьэ
20, гъубж
21, бэрэжьей
22, махуэку
23, мэрем
24, щэбэт
25, тхьэмахуэ
26, блыщхьэ
27, гъубж
28, бэрэжьей
29, махуэку
30, мэрем
31, щэбэт

21.21 
21.19 
21.18 
21.17 
21.16 
21.14 
21.13 
21.11 
21.10 
21.09 
21.07 
21.06 
21.04 
21.03 
21.01 
21.00 
20.58 
20.56 
20.54 
20.52 
20.50 
20.48 
20.46 
20.44 
20.42 
20.40 
20.38 
20.36 
20.34 
20.32 
20.30 

Фи  лъэIукIэ

Къалмыкъхэмрэ адыгэхэмрэ  я зэпыщIэныгъэхэр

Адыгэхэм шузекIуэ жыхуаIэм ещхьыркъабзэу, хышхуэ-
хэр зыпэгъунэгъу лъэпкъхэм дуней псор къызэхакIухьу 
 къе кIуэкIащ, «хызекIуэ» ежьэрт жытIэкIи, дыщымыуэну. 
Япэу дунейр къызэхэкIухьын щIэзыдзахэм я лъэмбым иту 
къэунэхуащ абыхэм зэпача гъуэгуанэм тету художественнэ 
тхыгъэхэр зи Iэдакъэм къыщIэкIахэри.

«ЩIЫМ ихъуреягъкIэ» журналым зэритхыжамкIэ, «Ду-
нейкъу тэжым хиубыда кхъухьым теухуа таурыхъыр» хызекIуэ 
ежьахэм я гъуэгуанэмрэ ахэр зыIууа къэхъукъащIэхэмрэ яте-
ухуауэ япэу дунейм къытехьа тхылъщ. Ар зи цIэр ямыщIэ 
тхакIуэм ипэ ита эрэм и XX - XVII лIэщIыгъуэм Мысырым щит-
хауэ щытащ. Абы къыщыхьа щIыпIэр Мысырым щыпсэухэм 
географие и лъэныкъуэкIэ къахутакIэу щытт. Таурыхъым и 
лIыхъужьыр кхъухь кIэ хы Плъыжьым тету гъуаплъэ куэду 
здэщыIэ лъахэ мы цIыхум къыщохутэ… ИпэжыпIэкIэ жыпIэмэ, 
апхуэдэ щIы пIэхэр а лъэхъэнэм къыщагъуэтат Синай хытIы-
гуныкъуэм икIи абы кIуэ гъуэгур цIыхухэм пхашакIэт. Робин-
зонхэр къызыхэщ апхуэдэ тхыгъэ дыдэ - «Симплициссимус» - 
1669 гъэм и Iэдакъэм къыщIэкIащ Ганс Якоб Гриммельсгау-
зен. Ар Мысырым португал кхъухьым щотIысхьэри, Европэм 
макIуэ, хы КурытымкIэ мыхъуу, Африкэм ихъуреягъым къыпи-
кIухьу. Индие хышхуэм нэсауэ ар хым и къэукъубиигъуэ шына-
гъуэм хохуэри, зэрыс кхъухьыр зэхекъутэ. Абы ерагъыу къела 
 лIыхъужьыр хытIыгу нэщIым къыщохутэ, Мадагаскар и ищ-
хъэрабгъу лъэ ныкъуэм хуэзэу. Иджырей картэмкIэ ар Сейше-
лы хытIыгухэм ящыщ зыщ.

Романым къызэрыщыгъэлъэгъуам хуэдэу, а щIыпIэм цIыху 
нэмысауэ щыттэкъым: 1498 гъэм европей хызекIуэхэм ящыщу 
а щIыпIэм япэу щеувэхат Португалием икIыу Индием нэс хы 
 гъуэгур пхызыша Васкэ да Гамэ. Африкэ щIыналъэм и Iуфэм 
бгъурыту, Мадагаскар хытIыгур къызэринэкIыу, Мозамбик, 
Момбасэ къалэхэм япэу IущIар аращ. ИужькIэ Африкэм 
 ихъуреягъкIэ абы къызэрыпикIухьа лъагъуэм тету Португа-
лием и адрей хызекIуэхэми ар гъуэгу яхуэхъуащ икIи а щIына-
лъэм щыпсэухэм сату дащIу щIадзащ. Аращ тхылъыр зытхам 
и лIыхъужьыр зригъэтIысхьа кхъухьри а къэралым ейуэ 
къыщIыхигъэщар.

1869 гъэм, Суэцкэ псыдэжыпIэр щаухуам, Индийскэ хыш-
хуэмкIэ кIуэцIрыкIырт Европэмрэ Азиемрэ зэпызыщIэ, кхъухь-
хэр куэду зытет гъуэгу. Абы и фIыгъэкIэ, лIыхъужьым и закъуэ 
дыдэу хытIыгум зэман кIыхь щигъэкIуэн хуей мыхъуу, а щIыпIэ 
нэщIым есылIащ Голландием и кхъухь. ЛIыхъужьым Iэмал 
къыхукъуэкIат и хэкум игъэзэжыну, ауэ гъащIэм и щэху куэдым 
хэгъуэза хъуа цIыхум и тхыгъэхэр капитаным иретри, езыр 
хытIыгум къонэ.

Хэт и сабиигъуэм димыхьэхар Дефо Даниель и «Робинзон 
Крузо» романым? ХызекIуэ жыжьэхэмрэ абыхэм щыгъуэща 
лIыхъужьхэмрэ ятеухуа литературэ гъэпсыкIэм «робинзониа-
дэ» жиIэу фIэзыщыгъари арат. ТхакIуэм и гукъыдэжыр ап-
хуэдэ тхыгъэхэм къыхуэзыгъэушар зыри зыщымыпсэу хы 
Хуэмым и хытIыгухэм ящыщ зым (Хуан-Фернандес, Чилим ки-
лометр 640-кIэ пэжыжьэщ) къинэу, абы илъэсиплIым нэскIэ 
щыпсэун хуей хъуа Селкиркэ Александр хыдзэлIырт. Дефо и 
тхылъыр щитхым и Робинзоныр Америкэ Ипщэм щыIэ Орино-
кэ псы къыхэжыпIэм пыIуха хытIыгуу къигъэлъэгъуащ - худо-
жественнэ тхыгъэу щыщыткIэ, Iуэхугъуэ щхьэхуэхэр мащIэу 
ихъуэжащ. Пэжыр къатщтэмэ, а щIыпIэм Европэм и цIыхухэр 
1498 гъэм ихьакIэт - Колумб Христофор и ещанэ хызекIуэт.

1857 гъэм дунейм къытехьащ шотланд тхакIуэ Баллантайн 
Роберт «Кораллхэм я хытIыгу» зыфIищар икIи дэнэкIи зэуэ 
щы зэлъащIысар. Инджылызым и ныбжьыщIищ зэрыс кхъу-
хьыр хьэлэбэлыкъым хохуэри, Полинезием и хытIыгу нэщIхэм 
ящыщ зым къыщохутэ. Къахуиухам фIэкIыпIэ зэримыIэр 
 хьэкъ ящыхъуа нэужь, ахэр зэрыпсэуным иужь йохьэ: 
зыщIэсын унэ ящI, а щIыпIэм щыпсэу псэущхьэхэм ещакIуэу 
щIадзэ, толъкъун домбей хытIыгум къеуэхэм зэрызыща-
хъумэн Iэмалхэр къагъуэт. А щIыпIэм иужькIэ къесылIа хы 
 хъунщIакIуэхэм ятокIуэри, абыхэм къытраха кхъухьым ису я 
лъахэм мэкIуэж. Мыбдежри аращ - а щIыналъэр 1521 гъэм, 
тхылъыр ятхын ипэкIэ, къигъуэтауэ щытащ Испан коронэм 
 къулыкъу хуэзыщIэ португал Магеллан Фернан.

Робинзонхэм ятеухуа тхылъих и Iэдакъэм къыщIэкIащ Жюль 
Верн. Абыхэм ящыщ зыщ «Капитан Грант и бынхэр» зыфIища, 
куэдым щIаджыкIар икIи фильм къызытращIыкIыжар. Ро-
маным хэт лIыхъужьхэр хьэлэбэлыкъ куэдым пхыкIа, куэди 
яфIэкIуэда нэужь, Грант Гарри къыщагъуэт хы Хуэмым и хытIыгу-
хэм ящыщ зым, европей картэ къыздащтам фIэщыгъитIкIэ, 
(Табор, Мария-Терезия) къыщыгъэлъэгъуам. Жюль Верн а 
хытIыгур къигупсысакъым. Ар картэхэм илъэсищэм нэсауэ 
итт. «Мария-Терезия» кхъухьым ису 1843 гъэм ар япэу къигъуэ-
тат Америкэм и Массачусетс штатым щыщ, джей къэзыукI 
кхъу хьым и капитан Табер Асаф (Табор). ЛIыхъужьхэм Грант 
кърагъэла нэужь а хытIыгум къыщанэ абы и блыгущIэту щыта 
икIи и капитаным епцIыжар. Ари иужьым Америкэм и колонист-
хэм кърагъэл. Мис апхуэдэ кIэухыр Жюль Верн езым къыб-
гъэдэкIа гупсысэт.

Хы Хуэмым хэт а щIы кIапэм илъэсипщI зыбжанэкIэ цIыхур 
емыкIуалIэу екIуэкIащ, тхакIуэм и тхылъитIми къыщигъэсэбэ-
па пэтми. 1957 гъэм абы и лъыхъуакIуэ ежьа экспедицэм а 
щIы пIэм зыри къыщагъуэтакъым, уеблэмэ, щIэтIысыкIа я гу-
гъэу океанографхэм хы щIагъым къыщалъыхъуа пэтми. Абы и 
къэлъыхъуэным 70 гъэхэм пащащ Новэ Зеландием и щIэны-
гъэлIхэм. А зэманым Iуэхум хэта геологхэм къагурыIуащ хытIы-
гур щIамыгъуэтым и щхьэусыгъуэр: Табор хытIыгур пемзэ 
пкъыгъуэ защIэрэ вулканхэм къапиха яжьэу зэхэлът. Апхуэ-
дэхэр жыгыщхьэм хуэдэу езы вулканхэм тожыхь, мафIэр къа-
пихрэ ужьыхыжу, ауэ гува-щIэхами къыкIэрохури, езыр-езыру 
хы щIыIум тохьэж, мащIэ-мащIэурэ зэкIэрылъэлъыжыху. Ма-
рия-Терезами къыщыщIар арат.

Стивенсон Роберт «ХъугъуэфIыгъуэхэм я хытIыгу» зыфIи-
щар щIэзымыджыкIарэ абы къытращIыкIа фильмым емып-
лъа рэ къэгъуэтыгъуейщ.

Абы и лIыхъужь Хокинс Джим Скелет хытIыгур здэщыIэр 
щэхуу иIыгъщ, абы хъугъуэфIыгъуэшхуэхэр зэрыщагъэтIы-
лъам  къыхэкIыу. Стивенсон пыIэ хущхьэрызыххэр йожьэ, 
езыхэм яIыгъ картэр я гъуазэу, тхакIуэм и тхыгъэм хуэкIуэн 
хытIыгу  къалъыхъуэн мурад яIэу. Ахэр къыщызэтеувыIащ Ху-
вентуд - 1978 гъэм ипэкIэ абы зэреджэу щытар Пиносщ, кило-
метр  50-кIэ Кубэм пэжыжьэщ, 1494 гъэм ари япэу къызэIузы-
хар Колумбт. АрщхьэкIэ ар зыми къагъэсэбэпын хуей хъуа-
къым. XVII - XVIII лIэщIыгъуэхэм ар хым тет хъунщIакIуэхэм               
кхъухь гъэувыпIэу къагъэсэбэпащ. Зэрытлъагъущи, хышхуэхэм 
къыщагъуэт хытIыгухэр робинзонхэр зи лIыхъужьу щыта 
тхакIуэ цIэрыIуэхэм я плъапIэу екIуэкIащ а литературэ 
гъэпсыкIэр  гъащIэм лъэ бы дэкIэ щыувыху.

ШЭРЭДЖ  Дисэ. 

КъурIэн лъапIэм и сурэ щхьэхуэхэм  
къадэкIуэ фIыгъуэр, ущIэгузавэ Iуэ-
хугъуэм елъытауэ, дэ Iэ пыкъуэгъу зэры-
зыхуэп щIыфыну щIыкIэм фыщыдогъэ-
гъуазэ. Нобэ япэ ит сурэ 23-м епхахэм 
щыгъуазэ фы дощI, адэкIи къы пыт щэнщ. 

«ФАТИХЬЭ» сурэр зэчыр папщIэу къэзы-
гъэсэбэп цIы хум дунеягъэкIи ахърэткIи 
зыщIэлъэIу псори Алы хь  талэм къыхуищIэ-
нущ. Дауи, ар къыщохъулIэнур Iуэхум                      
гу  къабзэкIэ, Алыхьталэм ифI къызэро- 
кIынум шэч къытумыхьэу убгъэдыхьэмэщ. 

«Iэл-Бэкъэрэ» сурэм къе джэр щхъуэ 
зезыхьэхэм я зэраным щыхъума хъу-                
нущ. 

«Iэл-Iимран» сурэм щэ къеджэм и мылъ-
кур къыздикIыр имыщIэу бэгъуэнущ, и 
щIыхуэхэри тыншу ипшыныжынущ. 

«Iэн-Ниса» сурэм зэщхьэгъуситIыр, 
уеблэмэ тIум я зыр къеджэмэ, я унагъуэм 
зэгурыIуэ илъынущ. 

«Iэл-МаIидэ» сурэм 40-рэ къеджэм пщIэ, 
мылъку, ерыскъы берычэт игъуэтынущ.

«Iэл-Iэнхьам» сурэм 41-рэ къеджэм и            
гъуэгур Алы хьым фIы псоми хузэIуихы-
нущ. Апхуэдэ цIыхум и щытыкIэр ефIэ-
кIуэнущ, и Iуэхухэр зэхэзэрыхьамэ, зэ теу-
вэжынущ, и бийхэм къы кIэлъызэрахьэ               
Iей псоми къригъэлынущ. 

«Iэ-Iэхьраф» сурэм къе джэр ахърэт хьэ-
забхэм щы хъума хъунущ. 

«Iэл-Iэнфал» сурэм 7-рэ кърыреджэ 
лажьэ имыIэу лъэхъуэщым ирадза цIы хур. 
Ар хуит къащIыжынущ, лей псоми щы-      
хъума хъунущ.

И гуныкъуэгъуэ псори щхьэ щыкIынущ 
«Iэт-Тэубэ» сурэм 17-рэ къеджэм. Абдеж-
ми къыщымынэу, ды гъухэмрэ цIыху Iей-
хэмрэ ящы хъума хъунущ апхуэдэ цIы хур. 
«Юнус» сурэм 20-рэ къеджэр биймрэ Iей 
къы кIэлъызэрахьэнымрэ щыхъума хъу-
нущ. 

«Хьуд» сурэм 3 укъеджэмэ, псэуныгъэм 
епха гуныкъуэгъуэхэм укъригъэлынущ, 
хым шынагъуэн шэу утригъэтынущ.

«Исуф» сурэм къеджэр фIыуэ илъагъу 
цIыхухэм яхуигъэзэжынущ. Алыхьталэм ар 
къеплъ псоми я дежкIэ лъагъугъуафIэ 
ищIынущ. 

«Iэр-Рэхьд» сурэм къеджэм и сабийхэр 
къихъумэнущ, Iей зигу илъым и нэм яри-
мыгъэлъагъуу. А су рэм икIи сабий гъыр 
игъэ у дэIужынущ. КъинэмыщIауэ, а сурэм 
къеджэм и бынхэм щыблэ къеуэну-                  
къым. 

«Ибрэхьим» сурэм 7 къе джэр зэбиины-
гъэм щыхъу ма хъунущ, и адэ-анэр арэ зы 
къыхуэхъунущ. 

«Iэл-Хьиджр» сурэр щэн-щэхуэн Iуэхум 
хуэщхьэпэ нущ,  абы щхьэкIэ 3 укъе джэн ху-
ейщ. 

«Iэл-Нэхьл» сурэм 100-рэ къеджэм къы-
текIуэн бий щыIэкъым. Алыхьым и фIы-
щIэкIэ, апхуэдэ цIыхум зы хуэпабгъэ фIы 
псори къе хъу лIэнущ. 

«Iэл-IисраI» сурэм 7 къе джэр Iейм, къау-
гъэм, фыгъуэнэдымрэ жагъуэгъумрэ 
ящыхъума хъунущ.

«Iэл-Кэхьф» сурэм и гур къабзэу мэрем 
махуэм  къе джэ цIыхур къыкIэ лъы кIуэ тхьэ-
махуэм гуны къуэ гъуэ хэмрэ щытыкIэ гугъу-
хэмрэ щыхъума хъунущ. Алыхьталэм ар 
къыпэщIэува псоми тригъэкIуэнущ, 
Дэджалым рэ абы и Iеймрэ къригъэлы-
нущ. Узыншагъэрэ зыхэп сэу кIын мылъ-
курэ къыбгъэдилъхьэнущ. 

«Iэл-Марьям» сурэм къеджэр зыри 
хуэмыныкъуэу, зыхуейр игъуэту псэунущ. 

Зи ишэгъуэ пхъу зиIэ адэр е анэр «ТIа 
Хьа» сурэм 20-рэ къеджэмэ, Алыхьталэм 
абы хуэфэщэн псэгъу къритынущ. 

«Iэл-IэнбияI» сурэм 70-рэ кърыреджэ 
шынэм къи мыу тIыпщыр.

«Хьэж» сурэм шынэр  IуегъэкIуэт, зи псэр 
хэкI цIыхум дунейр зэри хъуэкIыныр 
псынщIэ щещI.

«Iэл-МуIиминун» сурэм къеджэрейм и 
хьэлыр нэхъ дахэ хъунущ. Уеблэмэ ар 
IэщIэщIа псоми хущIегъуэжынурэ и Iи-
маныр нэхъ куу хъунущ. 

Бегъымбар лъапIэу щэлатымрэ сэла-
мымрэ зэхам и зэманым Iэбу Джунат 
жаIэри лIы гуэр псэуащ. Пщэдджыжь 
нэмэзыр иуха нэужь, ар зыщIыпIэ зэры-
пIащIэр нэрылъагъуу, уеблэмэ ЛIыкIуэ 
лъапIэм и духьэр имыух щIыкIэ, мэж-
джытым щIэжыжырти, унэм кIуэжырт.

ЗЭГУЭРЫМ, щэлатымрэ сэламымрэ зэ-
хар Iэбу Джунат еупщIащ: «Уэ Алыхьым 
узэрелъэIун зыри уиIэкъэ?» «СиIэщ!» - 
 къритащ жэуап. «Сыт-тIэ духьэр и кIэм 
нэсыху ущIы щIэмысыр?» «Сэ щхьэусы-
гъуэ сиIэщ, Алыхьым и ЛIыкIуэ лъа пIэ!» - 
жиIащ Iэбу Джунат. «Сыт уи щхьэусы-
гъуэр?» «Си унэм къыбгъэдэт пщIантIэм 
хъурмей жыг дэтщи, абы и  къудамэхэр си 
пщIантIэм къыщхьэдох. Жьапщэ хъумэ,   
 хъурмэхэр къыполъэлъри, си пщIантIэм 
къыдолъалъэ, си сабийхэм ахэр къащы-
пурэ яшх. Аращи, сопIащIэ ахэр сабийхэм 
яIэрымыхьэ щIыкIэ къэсщыпыжу, зейм 
естыжын папщIэ. Зэгуэрым си къуэм хъур-
мэ жьэдилъхьауэ слъэгъуати, къы жьэдэс-
хыжыну сыхунэсащ: «Уа си щIалэ, уи адэм 
и напэр Къемэт Махуэм тумых!» жысIэри. 
Езыр мэжалIэрти, гъащ . «Си псэр хэкIа па-
пщIэ, уи джийм хьэрэм ебгъэхыу здэну-
къым», - жесIэри, ари адрей хъурмэхэм я 
гъусэу гъунэгъум ес тыжащ». 

Ар зэрызэхихыу, Бегъымбар лъапIэу 
щэлатымрэ сэламым рэ зэхам и нэхэм 
нэпс къытелъэдащ. Гъунэгъум и цIэм щы-
щIэуп щIэм, ар фэрыщIу къалъытэхэм язу 

къыщIэкIащ. ЛIы кIуэ лъапIэм къриджащ 
Iэбу Джунат и гъунэгъур. «Уи пщIантIэм дэт 
хъурмейр къызэщэ. Абы и пIэкIэ жэнэтым 
ит жыгипщI, дэтхэнэ зыми и лъабжьэр гуп-
лъу, я лъэдийхэр дыщэу, къудамэхэр нал-
къут хужьу, хъурмэуэ пытым хуэдиз хур 
хъы джэбз къепщIэкIауэ уэстынщ». Фэ ры-
щIым идакъым: «Сэ сысатуущIэкъым, пIа-
лъэ дэкIмэ, къызатыжыну мылъкукIэ си хьэп-
шыпыр сщэуэ. Ахъшэ IэрылъхьэкIэ фIэкIа, 
сыкъызэрагугъакIэ сщэнукъым». Абде-
жым Iэбу Бэкр къы щылъэтащ: «Мопхуэдэ 
щIыпIэм деж щыт хъурмей жыгип щI кIэ сэ 
къызэщэ, абыхэм яхуэбгъэ-дэн Мадинэ 
къалэ псом дэткъым». ФэрыщIыр къэгу-
фIэри: «УэсщакIэщ», - жиIащ. Iэбу Бэкри: 
«КъэсщэхуакIэщ», - жиIащ. 

А псор зи нэгу щIэкIа Бегъымбар лъапIэу 
щэлатымрэ сэ ла мым рэ зэхам жиIащ:  
 «ХъуэжыкIафIэ узэрыхъунумкIэ укъы зо-
гъэгугъэ, Iэбу Бакр». Абдежым Тхьэр арэ-
зы зыхуэхъунхэу Iэбу Бакри Iэбу Джунэти 
гуфIащ, фэрыщIми, и унэм кIуэжауэ, и 
щхьэгъусэм зыхуигъэщIагъуэрт: «А жы-
гипщIри къыс Iэ ры хьащ, мо жыгри ди 
пщIантIэм къыдэнащи, зыри едмытыну 
аращ абы щыщу гъунэгъум».

Пщэдджыжьым нэху къекIхэри, Алы-
хьым и къарукIэ фэрыщIым и жыгыр Iэбу 
Джунэт и пщIантIэм къыдэхутауэ къыщIэ-
кIащ, игъащIэ лъандэм абдежым итам 
хуэдэу. Ари Бегъымбар лъапIэу щэла-
тымрэ сэламымрэ зэхам далъэгъуа те-
лъыджэхэм язщ. 

Хьэлэл-хьэрэмыр нэхъыбэм къызэ-
рыт щыхъур диным игъэдахэ-имыгъэда-
хэ гуэрущ. Ауэ щыхъукIэ, хьэрэмым 
цIыхум и зэран къызэрыхэкIым хуэдэ 
къабзэу, хьэлэлми цIыхур цIыху зыщIыж 
узыншагъэр, ар езыгъэфIакIуэ щIэны-
гъэр, хьэл дахэр къыдэкIуэу апхуэдэщ. 

ДИ ХЪУРЕЯГЪЫМ зыщытплъыхьмэ, 
«цIыху пэжкIэ» дызэ джэхэр хьэлэлым хэп-
сэукIхэу, ядекIуэкIыгъуафIэу, езыхэри цIы-
хуфIу къыщIокI. 

Iимамышхуэ Iэс-Саурий жиIэрт: «Хьэлэл 
фIэкIа зыIувмыгъэхуэныр къалэн зыщы ф-
щIыж, хьэрэмым зыщывдзей. Си щхьэкIэ 
ерыскъы хьэлэл сIухуауэ КъурIэным щыщ 
зы Iэят седжэ хъумэ, щIэныгъэм и куэбжэ 
70 къысхузэIуокI. Алыхьым фIэ мылIыкI 
гуэрым и шхын зэгуэрым сIухуати, да-

пщэрэ тхылъ семыджами, щIэныгъэм и 
куэбжэм зызэхуищIыжауэ къыщIэкIащ». 

Iэбу Шазилий щIэныгъэлIым и псалъэу 
къаIуэтэж: «Хьэлэл фIэкIа зымышхым и 
гур щабэу, нэху щызу мэхъу. Апхуэдэм и 
жейр егъэмащIэ, Алыхьталэми пэIэщIэ    
хъуркъым. Хьэрэм зышхым и гур быдэ      
мэхъу, кIыфIрэ нэху иримыдзэжу, езыри 
Алыхьталэм дежкIэ мыплъэжу. Апхуэдэм и 
жейр кIыхь мэхъу, сыту жыпIэмэ, хьэрэм 
зэришхам ар гуэныхьым ирехулIэ, и Iэп къ-
лъэпкъым и зы пкъыгъуэ къэс гуэныхь 
ищIэну къыхегъэзыхь. ГущIэгъу зыхэлъ 
Алыхьталэм ар къыщимыгъэщIын щхьэкIэ, 
жейм ирегъэубыдри, гуэныхьым щехъумэ. 
Апхуэдэ дыдэу езым къедаIуэ и пщылIым 
хьэлэл ирегъэшх, махуэми жэщми и 
 пащхьэм къызэриувэн къару иIэн щхьэ-  
кIэ». 

Адыгэ Республикэм щIыхь 
зиIэ и художник, «Институт 
культурного наследия и раз-
вития» лъэпкъ щэнхабзэ 
цент рым и къызэгъэпэща-
кIуэ икIи и унафэщI Сэ ралъп 
Мадинэ и арт-центрым ща-
гъэлъагъуэ «Калмыцкая 
аристократия в объективе 
Татьяны Миловановой» выс-
тавкэр. Ар щыщщ Къалмы-
къым гъуазджэхэмкIэ щIыхь 
зиIэ и лэжьакIуэ, а рес-
публикэм Фэилъхьэгъуэхэм-
рэ пластикэмкIэ и театрым и 
художественнэ унафэщI Ми-
ловановэ Татьянэ и «Кал-
мыцкая степь» проектым. 

ГЪЭЛЪЭГЪУЭНЫГЪЭМ ха-
гъэ хьащ къалмыкъхэм я щэн-
хабзэм, тхыдэм епха щыгъы-
ныгъуэхэр. Къалмыкъхэм я 
теплъэхэмрэ фэилъхьэгъуэ-
хэмрэ къызытещ сурэтхэм я 
гъэлъэгъуэныгъэм щIэдзапIэ 
хуэхъуар Миловановэм я тхы-
дэм, лъэпкъым и гъащIэм 
мыхьэнэ ин щызиIа цIыхухэм 
я тхыгъэхэр, архив дэфтэрхэр 
куууэ зэриджарщ. Ар ящыщщ 
къалмыкъхэм я лъэпкъ фа-
щэм и махуэр къыхэзылъхьа-
хэм. 

Сэралъп Мадинэ жиIащ 
дэт хэнэ зы лъэпкъми и фа-
щэр зэрыфIэгъэщIэгъуэныр, 
ахэр зэригъапщэурэ зэры-
зэщ  хьэщыкIымрэ зэщхьу 
 яхэ лъымрэ къызэрихутэр, 
лъэпкъ фащэхэр щызэри-
лъыт кIэ, ахэр зезыхьэ лъэпкъ-
хэмрэ абыхэм я зэхущы ты-
кIэхэмрэ ятеухуа куэд гурыIуэ-
гъуэ зэрыщыхъур, тхыдэ, 
щэн хабзэ зэпыщIэныгъэхэм 
къэхутэныгъэщIэхэм узэры-
хуа шэр. 

Къалмыкъ къэрал универ-
ситетым и доцент, филологие 
щIэныгъэхэмкIэ кандидат 

Бембеев Евгений къытеувы-
Iащ къалмыкъхэм, адыгэхэм, 
урысхэм я тхыдэ зэхущы-
тыкIэхэм:

- 1644 гъэм къалмыкъхэм 
Тэрчыпсыр зэпаупщIри, Къэ-
бэрдейм и Iэгъуэблагъэм 
къи хьащ. ЯпэщIыкIэ лъэпкъ-
итIыр зауэ IуэхукIэ зэпэщIэу-
ващ. Урысейр къалмыкъхэм я 
телъхьэ хъуащ, Астрэхъэнрэ 
Донрэ я зэхуакум къалмы-
къхэр щытIысыныр фIэкъа-
былти. Урысейм къулыкъу 
щы зыщIэ адыгэпщхэм (Чер-
касскэхэ Григорийрэ Къасбо-
лэтрэ) хэлъхьэныгъэ ин хуа-
щIу къекIуэкIащ къалмыкъ-
хэм рэ урысхэмрэ я зэхущы-
тыкIэхэм, - жиIащ Бем беевым. 
– Тхыдэ къэхъугъэ куэдым 
зэдыхэтащ. Ди зэпыщIэны-
гъэхэр куущ, дызэгъунэгъущ, 

ауэ зым теухуауэ адрейм 
тщIэр мащIэщ. Адыгэ псалъэ, 
унэцIэ куэдым къалмыкъ лъа-
бжьэ яIэщ. Апхуэдэу къалмы-
къхэми «адыгэ бгырыпх» 
яIэщ. Совет зэманым ди щIы-
налъэхэр, цIыхухэр зэпащIащ 
ди усакIуэшхуэхэу Кугульти-
нов Давид, КIыщокъуэ Алим, 
Кулиев Къайсын сымэ яку 
дэлъа зэныбжьэгъугъэм.

Миловановэ Татьянэ къыхи-
гъэщащ я лъэпкъ тхыдэмрэ 
фащэмрэ еджакIуэхэр, сту-
дентхэр, щIыналъэм зыгъэп-
сэхуакIуэ къакIуэхэр хигъэ-
гъуэ зэну зэрыщIэхъуэпсыр, 
сурэтым къытещхэр тыншу 
псоми гурыIуэгъуэ зэращы-
хъур. Ар выставкэм хагъэхьа 
лэ жьыгъэхэм, лъэпкъ фа-
щэхэм щхьэхуэу ятепсэлъы-
хьащ.

- Ди лъэпкъым тхыдэ гъуэ-
гуанэ гугъу къикIуащ. Зы ху-
зэфIэкI унагъуэхэм къыхэкIа 
хъыджэбз цIыкIухэр Смольнэ, 
Екатерининскэ институтхэм 
ще джащ. Унагъуэ Iуэхухэм 
къа дэ кIуэу, дыщэидэми, 
акъы  лыфIагъэ джэгухэми 
ахэр щыгъуазэт. Я щIына-
лъэм къагъэзэжа нэужь, абы-
хэм школхэр къызэIуахырт, я 
лъэпкъэгъухэм щIэныгъэ ира-
тырт. БлэкIа лIэщIыгъуэм и 20 
гъэхэм языныкъуэхэр я щIы-
налъэм ирагъэIэпхъукIащ, 
ауэ къалмыкъхэм я зыужьы-
ныгъэм, нэгъуэщI лъэпкъхэм 
яхэмышыпсыхьыным, псапэ 
Iуэхум хэлъхьэныгъэ хуа-
щIащ, - жиIащ Миловановэм. 
– Зэгъунэгъуу псэу лъэпкъхэм 
зым я щэнхабзэм щыщ гуэр-
хэр адрейхэм къызэращтэр 

къэдгъэлъэгъуэну мурад 
тщIащ. Ди къэхутэныгъэхэм 
кърикIуахэр гъэщIэгъуэн 
тщы хъуащ. Къалмыкъхэмрэ 
адыгэхэмрэ я зэпыщIэныгъэ-
хэр жыжьэ къыщожьэ. Мы 
лъэпкъитIым къахэкIахэм 
ящы щу унагъуэ зэдэзыу хуэ-
хэри мащIэкъым. Къэбгъэ-
лъагъуэмэ, Къалмыкъыпщ 
цIэрыIуэ Аюкэ-хъан щхьэгъу-
сэ хуэхъуащ Черкасскэ Му-
цал ипхъу Абейхъан. Ап-
хуэдэу Дондок-Омбэ хъаным 
щхьэгъусэу къишащ ХьэтIо-
хъущокъуэ Кургъуокъуэ 
ипхъу  Жэнэт. Щэнхабзэ и 
лъэ ныкъуэкIи лъэпкъитIыр 
зэ рызэхъуэжари гъэщIэ-
гъуэнщ. ИщхьэкIэ зи гугъу 
щыт щIа Жэнэт Къалмы-
къым щашэм абы и гъусащ 
дыщэидэм хуэIэзэ цIыхубз 

Iэп щIэлъапщIэхэр. Дыщэ, ды-
жьын IуданэкIэ хэдыкIа адыгэ 
бзылъхугъэ пыIэр, адыгэ ды-
жьын бгырыпхыр – ахэр 
адыгэ хэм Къалмыкъым къыз-
дахьауэ къыщIэкIынущ, ды-
щэ идэм монгол лъэпкъхэр, 
къал мыкъхэр зэрыхуэхамэр 
къэплъытэмэ. Адыгэ бгырып-
хыр зезыхьэ дэтхэнэри абы 
иригушхуэрт. Ар архивым 
къы хэна сурэтхэми къыщы-
гъэ лъэгъуащ.

Радиожурналист, зэдзэкIа-
кIуэ Мэремкъул Ларисэ къы-
хигъэщащ Сэралъп Мадинэ 
лъэпкъ фащэхэр ид къудей 
мыкъуу, абыхэм я тхыдэр зэ-
риджыр, ар IэщIагъэ псо 
зэрырикъур. Миловановэм и 
лэжьыгъэри абы хуэдэ дыдэу 
зэрыщытыр. Мэремкъулым 
фIыщIэ яхуищIащ Iуэху дахэр 
къыхэзылъхьахэм. 

Къалмыкъ лъэпкъ теле-
виде нэм и редактор, УФ-м и 
Жур налистхэм я зэгухьэны-
гъэм хэт Цаган Муневюнэ и 
псалъэм къыхигъэщащ выс-
тавкэр къалэ зыбжанэм зэры-
щагъэлъэгъуар.

Выставкэмрэ абы хыхьэу 
къызэрагъэпэща зэIущIэмрэ 
хэтащ Къалмыкъым къикIа 
хьэщIэхэр, тхыдэджхэр, ди-
зай нерхэр, журналистхэр. Зэ-
хыхьэр ягъэдэхащ Къалмыкъ 
Республикэм щIыхь зиIэ и ар-
тист, Кавказ Ищхъэрэ филар-
монием, Сафонов Василий и 
цIэр зезыхьэм, и уэрэ джы-
IакIуэ Ходжигиров Михаилрэ 
а филармонием и артисткэ 
Ал туховэ Юлэрэ.

Гъэлъэгъуэныгъэм зыщы-
зыплъыхьынухэм иджыри Iэ-
мал фиIэщ, шыщхьэуIум и 5 
пщIондэ ар лэжьэнущи.

 ТЕКIУЖЬ Заретэ.
Сурэтхэр Къарей Элинэ 

трихащ.

Гъэлъэгъуэныгъэхэр

3
3
2

3
3
5
5
8
4
5
4
4
2
7
3
3

Т.

32-14
27-10
37-18
25-17
21-14
19-16
19-9

22-20
15-12
18-26
25-23
17-21
23-28
17-23
21-27
14-46
10-38

О.

33
33
32
30
30
27
26
26
23
22
20
19
19
17
16
12
6

ФI.

3
4
5
3
4
6
3
5
4
7
7
8
8
9
7
11
13

1. «Форте»
2. «Легион»
3. «Ростов-2»
4. «Динамо-Ставрополь»
5. «Астрахань»
6. «Рубин»
7. «Севастополь»
8. «Строитель»

11. «Спартак-Налшык»
12. «Кубань Холдинг»
13. «Биолог-Новокубанск»

16. «Алания-2»

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

хъыщхьэ), ЖьэкIэмыхъу Маринэ 
(унафэщI-редактор), Къаншокъуэ 
Эллэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ Джатокъуэ Марьянэ, коррек-
торхэу ПхытIыкI Марие (1, 4-нэ 
нап.), Щоджэн Заирэ (2, 3-нэ 
нап.).

КомпьютеркIэ газетым и теп-
лъэр ящIащ Ныр Саидэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

«Динамо-Ставрополь» 
(Ставрополь) - «Спартак-
Налшык» (Налшык) - 2:1 
(1:0). Ставрополь. «Дина-
мо» стадион. Бадзэуэ-
гъуэм и 27-м. ЦIыху 930-рэ 
еплъащ.

Судьяхэр: Лацвиев 
(Шахты), Ежак, Козленкэ 
(тIури Сочэ щыщщ). 

«Динамо-Ставрополь»: 
Матюшэ, Кокоев, Алибеков, 
Ярцев, ХъуакIуэ (Магоме-
дов, 69), Болгов, Дэхъу, Ма-
шэжь, Степанович, Заро-
ченцев, Абдулхамидов (Ва-
силенкэ, 90+3).

«Спартак-Налшык»: Къу-
мыкъу, Лелюкаев, Къардэн, 
Мо лэмусэ, КIэдыкIуей, 
Блий (Мэкъуауэ, 71), Жангу-
разов (Гъуэгузокъуэ, 64), 
ХьэцIыкIу (Сэбаншы, 86), 
Хьэшыр, Мэшыкъуэ, ЛIуп 
(Черкесов, 85). 

Топхэр дагъэкIащ: 
ЛIупым, 35 (0:1). Зарочен-
цевым, 51 (1:1). Абдулхами-
довым, 78 (2:1).

Дагъуэ къыхуащIащ: 
Болговым, Жангуразовым, 
Абдулхамидовым, Къумы-
къум, Мэкъуауэм.

Джэгум къыхахуащ: Би-
токъур («Спартак-Налшы-
кым» и тренер нэхъыщхьэр).

УРЫСЕЙ Федерацэм 
футболымкIэ и етIуанэ 
лигэм и «Б» дивизионым и 
Япэ гупым мы гъэм щекIуэкI 
зэхьэзэхуэр щэбэт кIуам зэ-
хаублэжащ. БлэкIа тхьэма-
хуищым къриубыдэу коман-
дэхэм Iэмал яIащ мащIэу 
загъэпсэхуу, зэпеуэм и 
 етIуанэ Iыхьэм зыхуагъэ-
хьэзырыну. Уеблэмэ, «Спар-
так-Налшыкымрэ» «Ан-
гушт»-мрэ зэныбжьэгъугъэ 
зэIущIэ ирагъэкIуэкIынуи 
яхузэфIэкIащ. Ар зэры те-
мыгъэкIуауэ, 1:1-уэ, иухащ, 
ауэ нэхъыщхьэрати, адэкIэ 
гу нэхъ зылъытапхъэхэр 
 ялъэгъуащ. 

Мы гъэм курыт еджапIэр къэзыу-
хахэм, илъэс куэд хъуауэ зэре-
кIуэкIыу, ятащ зыуэ щыт къэрал эк-
заменыр. Абы къызэщIеубыдэ 
ебланэ классым къыщыщIэдзауэ 
епщыкIузанэм нэс яджахэр. 

ДЫЗЭРЫЩЫГЪУАЗЭЩИ, а экза-
мен хэр зэрыптым елъытащ уи нэ къы-
зыхуикI IэщIагъэр щызэбгъэгъуэтыну 
еджапIэм ущIэтIысхьэфыныр. Къэ-
пхьа балл бжыгъэр лъагэу щытын 
 хуейщ абы папщIэ. Къэпхьа баллыр 
нэхъыфIыху уи Iэмалри нэхъ ин мэхъу. 
Нэхъыбэ дыдэу ягъэувыр баллищэщ. 
ЗэрытщIэщи, ар зи насып къихьыр ма-
щIэщ.

Мы гъэм курыт еджапIэр къэзыуха 
Щоджэн Амрэлий тхыдэмкIэ баллищэ 
къихьащ. Абы курыт еджапIэм и  гъусэу 
къиухащ сабий зэчиифIэхэр щеджэ 
«ДыгъафIэ къалэ» лицейр. Амрэлий 
тхыдэм и закъуэкъым дэзыхьэхыр. Ар 
щытекIуащ ИнджылызыбзэмкIэ уры-
сейпсо олимпиадэм и щIыналъэ 
 зэпеуэм, КъБКъУ-м финанс щIэны-
гъэхэмкIэ, экономикэмкIэ иригъэ-
кIуэкIа олимпиадэхэм, Урысейм гео-
графиемкIэ и зэгухьэныгъэм ири-
гъэкIуэкIа конференцым къыщыхэ-
жаныкIащ, хабзэм теухуа диктантри 
фIыуэ къызэхъулIахэм ящыщщ, 
«ГТО»-м и дыщэ дамыгъэри къы-
хуагъэфэщащ.

Апхуэдэ ныбжьыщIэхэр зэрыдиIэм 
дрогушхуэ икIи абыхэм къэралыр, гъа-
щIэр ефIэкIуэным хэлъхьэныгъэшхуэ 
хуащIыну дащогугъ. 

БИЦУ  Жаннэ.

                              * * *
Уафэм мафIэ плъыфэу
Фащэ щитIэгъауэ, 
Гъатхэр гъагъэу щикIым,
КIасэу уэшх хэшхауэ, 

Уфэфэжу пшагъуэр
Жьапщэм дэджэрэзу, 
Уи щхьэр дэуназэу,
Зэми зумыщIэжу. 

Псы къыпыхуу къелъэм
Щапхъэ къытырихыу, 
Пшэми уафэ щIагъым
Тхыпхъэ щызэхилъхьэу. 

Дауэ сытетхыхьми,
Нэм ямылъэгъуамэ, 
А дахагъэ псори
Уи фIэщ хъункъым, ауэ

ЩыIэщи хэкIыпIэ, 
ПIалъэ хыумыгъэкIыу, 
Хьэтlохъущыкъуей жылэм
Къеблагъэ гъатхэкIэу! 

01.06.2024.

* * *
Гъэхэр тхыдэм хожабзэ,
Гъатхэр си гум имыкI.
Жану слъами си шабзэр,
Уи гу щабэм пхымыкI...

03.02.2024.

                              * * *
Сыхуэмейурэ
фIыуэ услъэгъуащ,
Сыхуэмыхъуу
гур текIуащ акъылым.
Мы си гъащIэм
IэфIыпс гуэр хэппхъащ,
Укъыщыунэхури
си псэ мылым.

Си нэсыпыр уэрауи
къысщыхъукъым,
Щхьэм ар ещIэ,
къеныкъуэкъуми гур,
Ауэ а ныкъуакъуэр
мычэнджащэ,
ПхуещIыр лъагъуныгъэ уэ, 
ХуэпIащIэу ...

30.03.2023.

                              * * *
Иджы уи теплъэр слъагъужащ.
Тхьэмпэ гъужахэм сапхрыкIыу,
Си пащхьэ уэ укъихутащ,
СфIэщIащ сыхэту псысэ.

Иджы мы си гур псэхужащ,
Уэ укъилъагъури асыхьэтым.
Мы си Iэплъэпкъыр Iэнкун хъуащ,
ЗыкъимыщIэжурэ мы си щхьэм.

Апхуэдэкъабзэу бзэхыжащ,
Уи теплъэр хыхьэжащи пшагъуэм.
Аргуэру щыму сыкъэнащ,
Аргуэру схужыIакъым псалъэ.

ЗимыгъэнщIауэ си псэм уэркIэ,
Жьы хуримыкъуу къэбгъэнащ.
Тхьэмпэ гъужахэм сапхрыкIыу,
Си лъагъуныгъэр лъэлъэжащ...

06.11.2023. 

                              * * *
ДегъэдаIуэ даущым зэгъусэу,
Гъусэу щыIэм уакъыхызох.
ДегъэдаIуэ даущым и усэм.
Сэ а усэм ущие хызох...

14.01.2024.

                              * * *
Зы дуней сопщIыхьыр жэщкIэ,
Си гурылъхэр къыщытIэпIу.
Гум и щэхур къыщыунэхукIэ,
Си нэхунэм псэр ихьэхуу.

Зы дуней сопщIыхьыр жэщкIэ,
Си гурылъхэр къыщыгъагъэу.
Уи пщэдейм упэплъэ щхьэкIэ,
Нобэр блумыгъэкI мыгъагъэу.

БлумыгъэкI мыгъагъэу гъатхэр,
Бжьыхьи пщIыхьи блумыгъэкI.
Сэ щIымахуэми си гъащIэр
Гъагъэ защIэу изохьэкI.

11.04.2024.

                              * * *
ФIэрафIэ защIэу щIэгъэпщкIуар
КIуэщIыж си лъэпкъым и къамылым
Къриш пшыналъэм пхылъэфа,
Бзэ къабзэ, си псэр зыгъэтхытхым

И тхыпхъэщIыпхъэм хэджэгухь,
Зи джэгуи уджи хъуа лейзехьэ,
А зи дыгъуасэр зыкъузыж
Нобэрей щIэблэ утыку къихьэм,

Си ныбжьми сеплъым си дзэр мэш,
Шэ фIыцIэ гуащIэу си гум хохьэ,
Абы зэрахьэм сыхэплъэху,
Хуэла мы си псэм пшагъуэ тохьэ...

13.02.2024. 

                              * * *
Си унэжьыр къэхъуапсэу,
Си унэцIэр згъэлъапIэу,
ЗызгъэлъапIэу сахэплъэу,
ПлъапIэ псоми сахуэхъуу.
Хъуэхъу си пщIантIэ дэмыту,
Сэ сыкъафэу сытету,
ХьэщIэщ хамэ згъэунэу,
Хамэ унэ щырашэу.
Зи унафэр бзылъхугъэу,
НэхъыжьыфIым и жагъуэу.
Си Хабзэжьым себакъуэу
Сэ къысхуихуэмэ гъащIэ,
Сэ Адыгэ срикъуэу
ЖысIэжынкъым зызгъэлIу...

18.01.2024.

                              * * *
КъыщIэплъи си нэм, уи псэр

 сыгъэлъагъу.
Лъагъуэ зырызым тетми ди гъащIэр,
ЩIэращIэщ сэркIэ, уэ ущызолъагъури, 

Дунейр чэзумэ, ари мэхъу зы гъащIэ.

Си тхыпхъэм хэт хъыринэм ущожей,
Си жейр къыстепхри,

 сыпщыгъупщэжауэ.
Сэ уафэм уэ сыпIуплъэу сыдоплъей,
Къэлъеймэ вагъуэ 

уи фэеплъ сщыхъуауэ.
26.06.2024.

                              * * *
КъысхуокIуэ пщIыхькIэ

 куэдрэ, сыкъэщтэжу,
А уи нэхэр - дунейр зыщIэслъэгъуар.
Зыкъомрэ сыIэнкунщ,

 зыкъэзмыщIэжу,
А нэ дахитIырщ сызытекIуэдар.
Нэхунэр нэгу щIэмыкIыу

 нэху къыстощхьэ,
Дыгъэпсыр уи данэпсым

 къыщыкъуокI.
АмкIыщ уэрэдщи, си гухэлъыр уощIэ,
Нэхущым къиIущэщым къыхоIукI.
Аращ си лъагъуныгъэр зыхэпхъари,
Дапхуэдэу сщIыми уи псэм нэсхьэсынщ.
Ерыщхэм я гухэлъхэр ямыIуатэ, 
ЖамыIэу псалъэ, уэрэд пхуаусынщ.

11.07.2024.

                              * * *
Махуэгъэпс псэхужу къожьэу,
Жьапщэ щIыIэм ущихъумэу,
Лъэрыгъыпс къуидзауэ пфIэщIу,
Акъужь щабэ пхуигъэтIыгъуэу, 
Уэ хэщIапIэ уиIэщ гъащIэм 
Ущыгъагъэу, гугъэ щыпщIу,
Махуэгъэпсым дыгъэ тепсэу
Зылъэгъуарщ иплъэфыр гущIэм.

Гъатхэпэ, 2024 гъэ. 

                              * * *
Си насыпым сыхуэмейуэ аркъым,
Ауэ си гупсысэм щIэщхъу къыхощ:
Укъыхыхьэм уэ пщэдей си гъащIэм
Лъагъуныгъэм сисыжыну сфIощI. 

Жыжьэу сыпщIэхъуэпсым
 нэхъ къызощтэ,

СыкъыумыщIэу сыпкIэлъыплъ 
зэпытщ,

Пыт къудейуэ щытми сэ мы си псэр,
Уи зы плъэгъуэр псэхэлъхьэж

 хуэхъунщ. 

СфIощI си лъагъуэм и
 гъуэгуанэр жыжьэ,

Ауэ ноби гъащIэм дерс хэсхащ.
«Хъуамэ уи насыпым ущышынэ,
А нэ дахэр уи къэшэнращ». 

05.06.2024.

                              * * *
Сыноплъ къудейуэ зы

 гъащIитI сыхуейщ,
Сыногупсысу зы дуней сымыдэ.
Уэрэду згъэпсыр дыгъэпс

 гуащIэм ейщ, 
Узищхьэгъусэу сыхуейщ гъэдэщIыдэ.

08.07.2024.

Налшык щыIэ япэ модельнэ библиотекэм щекIуэкIащ 
тхылъымпIэ зэмыфэгъухэм теплъэ зэмылIэужьыгъуэхэр 
къыхэщIыкIыным сабийхэр щыхуагъасэ зэIущIэ.

ХЬЭЩIЭ цIыкIухэм ядэлэжьащ сабий гъэсакIуэ Абыдэ Фузэ. 
Къеблэгъахэм щIэщыгъуэ ящыхъуащ тхылъымпIэ зэмыфэгъу-
хэм ирилэжьэныр, абы теплъэ гъэщIэ гъуэнхэр къыхащIыкIыныр. 
Псом хуэмыдэу ягу ирихьащ тхылъ дэлъхьэ зэмыфэгъухэр ящIы-
ну. Сабийхэр зыщымыгъуазэхэмкIэ гъэсакIуэм еупщIырт, езыхэр 
зэчэнджэщырт, зэдэIэпыкъурт, тхылъымпIэм къыхащIыкIа 
хьэпшыпхэр зэхуагъэщIэгъуэжырт. 

Мыпхуэдэ Iуэхугъуэм сабийхэм я гупсысэм зрегъэужь, IэкIэ 
ящIэIауэ ирегъасэ, я гукъыдэжми зрегъэIэт. 

ГЪУЭТ Синэ.

Зи усэхэр щIэщыгъуэ
Iэпщэ Анзор ХьэтIохъущыкъуей Ищхъэрэ къуажэм щыщщ. ЩIалэм Налшык 

гъуазджэмкIэ институтым хэт колледжым макъамэр щедж, пшынауэщ, 
зэрыцIыкIурэ абы зыхуегъасэ. Анзор адыгэ литературэм усэкIэ къыхыхьагъа-
щIэхэм ящыщщ, и хъэтIыр щIэщыгъуэщ. Илъэс зыбжанэ хъуауэ аращ тхэн 
зэрыщIидзэрэ, ауэ и Iэдакъэм къыщIэкIхэм акъыл яхэлъщ. Усыгъэр и гум 
къызэрихьэрэ зыкъом щIауэ къыщIэкIынущ - итххэм хыболъагъуэ куэдрэ тIы-
гъуа гупсысэхэр. Абыхэм яхэлъщ къабзагъэ, лIыгъэ, цIыхугъэ, Хэку лъагъуны-
гъэ, гухэлъ, дуней тетыкIэ, щIыуэпсым хуэщIыпхъэ пщIэ. УсакIуэ ныбжьыщIэм и 
гум къыдрихьейхэр псалъэ къыхэщыпыкIакIэ къегъэлъэгъуэф. ГъэщIэгъуэну 
зэхеухуанэ гупсысэхэр, усэ лIыхъужьхэм якIэрилъхьэ щэнхэм уахьэху. Псалъэ 
щхьэхуэм зы усэм апхуэдизу мыхьэнэ щегъуэтри, сатыру хъуам яхэлъ купщIэр 
абы къикIыкIыу къыпфIощI. НыбжьыщIэр адыгэ къуажэ къызэрыдэкIар, 
анэдэлъхубзэ къулей зэрыIурылъыр, щIыуэпс дахэм езым и хьэл-щэныр 
зэрипсыхьар и усыгъэм хыболъагъуэ. Удз гъэгъар, бзу цIыкIур, мазэр, вагъуэхэр, 
уафэ къабзэр, псыежэхыр усакIуэм и сатырхэм къыщыхыхьэкIэ, уехъуапсэрэ 
зыхуэпшийуэ зы дуней дахэ укъыхохутэ. Усэхэм яхэтщ гуапагъэмрэ щабагъэмрэ 
зыгъэлъапIэхэр. Iэпщэр тотхыхь зэрысабийрэ и Iэпэгъу пшынэм - абы къригъэкI 
макъамэм цIыхупсэр зэригъэпIетейм хуэдэу, усэу игъэпса нэужьи, уегъэ хъуапсэ, 
гукъыдэж къует. Усэхэм яхэтщ уэрэду игъэпсаи. НыбжьыщIэм и гухэлъ усэхэр 
къабзэщ. Ар зыхэзыщIэ щIэджыкIакIуэр зэм нэщхъейщ, зэм дамэ къытокIэ, зэм 
къару къыхохьэ. 

Iэпщэ Анзор усэныр къохъулIэ. И усэхэр езым и гупсысэкIэм, и акъыл жаным, 
и зэхэщIыкIым, и хъуэпсапIэхэм яхуэфэщэжщ. Зыдихьэххэм, зытетхыхьым, 
зыхуеджэм теухуауэ и гупсысэхэр къыщыгъэлъэгъуа тхыгъэ ди газетым и зы къыдэкIыгъуэм тетащ. Зи гурыщIэхэр усэ сатыр-
хэм дахэу къизыгъэзагъэ ныбжьыщIэм иужьу итха усэхэм щыщ къытыдодзэ. 

ГУГЪУЭТ Заремэ. 

ыдэкIыгъуэм тетащ. Зи гурыщIэхэр усэ сатыр-

ДызыгъэгуфIахэм ящыщщ 
«Спартак-Налшы кым» и 
 гъуащхьауэ нэ хъыфI хэм 
ящыщ Мэшы къуэ Хьэчим 
къызэригъэзэжар. Абы и 
къару илъы гъуэщ, и зэ-
фIэкIри лъагэщ икIи шэч 
къытетхьэркъым ди коман-
дэм адэкIи сэбэп зэрыхуэ-
хъунум.

«Спартак-Налшыкым» 
къищынэмыщIауэ, етIуанэ 
лигэм и «Б» дивизионым ди 
лъэпкъэгъу нэхъыбэ зыхэт-
хэм ящыщ «Динамо»-м 
Ставрополь щыдрагъэ-
кIуэкIа зэIущIэр Къэбэрдей-
Балъкъэрым икIахэм икъу-
кIэ жыджэру ирагъэжьащ. 
Хэгъэрейхэр абыхэм зыкIи 
къапэлъэщыртэкъым икIи 
гузэвэгъуэр трагъэлът. Нэ-
рылъагъут налшыкдэсхэр 
текIуэныгъэм зэрыхуэпаб-
гъэр. Абы папщIэ я къару 
псори джэгум халъхьэрт. Ар 
пщIэншэ хъуакъым: 35-нэ 
дакъикъэм ЛIуп Ислъам 
хьэщIэхэр япэ иригъэщащ. 

Угугъэ хъунут налшык-
дэсхэм я насып къикIыну 
икIи текIуэныгъэр зыIэра-
гъэхьэнымкIэ зыри зэран 
къахуэмыхъуфыну. Ар-
щхьэ кIэ загъэпсэхуу къи-
хьэжа иужькIэ къыпхуэ мы-
цIыхужыну джэгум зихъуэ-
жащ. Шакъ Азэмэт зи 
 тренер нэхъыщхьэ «Ди-
намо-Ставрополь»-м и фут-
болистхэм «мафIэр къаIу-
рылъэлъу» зэIущIэр ира-
гъэжьэжащ. ГурыIуэгъуэт 
абыхэм псалъэмакъ гуащIэ 
зэрыдрагъэкIуэкIар.

Налшыкдэсхэр апхуэдэ 
щытыкIэм хуэмы хьэзы ры-
щэу къыщIэкIащ. ИкIи, джэ-
гур зэрызэхаублэжрэ дакъи-
къитху-хы дэкIауэ арат, бжы-
гъэр зэхуэдэ щыхъужам. 

Абы игъэгушхуа хэгъэрей-
хэм кIуэ пэтми нэхъ щIа-
гъэхуабжьэрт. Псом хуэмы-
дэу жыджэрт абыхэм яхэт 
адыгэ щIалэхэу Дэхъу Ис-

лъамрэ Машэжь Ратмиррэ. 
А тIури «Спартак-Налшы-
кым» нэхъапэм щыджэгуат 
икIи къызэрыпэщIэтыфыну 
щIыкIэр фIы дыдэу ящIэрт. 
Зы тэлай дэкIри, «Динамо-
Ставрополь»-р япэ ищащ.

Джэгум зригъэгъэзэн и гу-
гъэу налшыкдэсхэм я тре-
нер нэхыщхьэ Битокъу Ти-
мур и ебгъэрыкIуэныгъэ 
гупым зэхъуэкIыныгъэхэр 
хилъхьащ, ешауэ къилъыта 
ЛIупымрэ ХьэцIыкIумрэ 
япIэ  кIэ нэхъ щIалэIуэ Сэбан-
шымрэ Черкесовымрэ къри-
гъэхьэри. АрщхьэкIэ абыи 
зыри къикIакъым - «Спар-
так-Налшыкыр» зэ хьэ зэ-
хуэм и етIуанэ къе кIуэ-
кIыгъуэм и пэщIэдзэ джэгу-
гъуэм къыщыхагъэ щIащ. 

Адыгеймрэ Къэрэшей-
Шэрджэсымрэ я командэ 
нэхъыщхьэхэм зыгъэпсэху-
гъуэ лъэхъэнэр нэхъ къа-
гъэсэбэпащ. Абыхэм яху-
зэфIэкIащ турнир таблицэм 
щыпашэхэр хагъэщIэн. 
Апхуэдэу Мейкъуапэ и 
«Дружба»-р Дон Iус Ростов 
щыIэу бжьыпэр зыIыгъым 
1:0-у ефIэкIащ икIи ещанэ 
увыпIэм нэс къригъэкIуэтэ-

хащ. Черкесск къыщри-
гъэблэгъа «Астрахань»-м 
«Нарт»-р 2:0-у текIуэри, ари 
ди япэ къищащ. 

Иджы щыгъуазэ фыху-
дощI Урысей Федерацэм 
футболымкIэ и етIуанэ 
лигэм и «Б» дивизионым и 
Япэ гупым а махуэм ще-
кIуэкIа адрей зэIущIэхэм 
 къарикIуа бжыгъэхэм. Мис 
ахэр: «Ростов-2» (Дон Iус 
Ростов) - «Дружба» (Мей-
къуапэ) - 0:1, «Динамо-2» 
(Мэхъэчкъалэ) - «Ангушт» 
(Нэзрэн) - 0:0, «Нарт» (Чер-
кесск) - «Астрахань» 
(Астрахань) - 2:0, «Форте» 
(Таганрог) - «Алания-2» 
(Владикавказ) - 6:0, «Стро-
итель» (Каменск-Шахтин-
ский) - «Рубин» (Ялтэ) - 1:1, 
«Кубань-Холдинг» (Пав-
ловская) - «Легион» (Мэ-
хъэчкъалэ) - 0:1, «Победа» 
(Хасавюрт) - «Биолог-Ново-
кубанск» (Прогресс) - 3:0. 

КъыкIэлъыкIуэ джэгу-
гъуэр шыщхьэуIум и 3-м 
зэхэтынущ.  А махуэм 
« С п а р та к - Н а л ш ы к ы м » 
къри  гъэблэгъэнущ Хаса-
вюрт и «Победа»-р. 

ХЬЭТАУ Ислъам.

Замыгъэпсэхуамэ нэхъыфIт

«Адыгэ псалъэ» газетым къикIуа илъэ-
сищэ гъуэгуанэм хуигъэфэщащ Тхьэкъуа-
хъуэ Iэуес иджыблагъэ къыдигъэкIа «Газе-
та «Адыгэ псалъэ» в предметах коллекцио-
нирования» тхылъ цIыкIур.  

КЪЫБЖАIЭЖ нэхърэ, уи нэм илъагъум 
хуэдэ щыIэкъым. Брошюрэм и жинтымрэ и 
щIыбагъымрэ Iэмал къыуат ди газетым ду-
нейм къыщытехьа 1924 гъэм щегъэжьауэ 
нобэр къыздэсым зэрихъуэкIа теплъэхэр уи 
нэгум къыщIэбгъэхьэну. «1924 гъэм ла-
тиныбзэр лъабжьэу къащтэри, адыгэбзэмрэ 
балъкъэрыбзэмрэ алыфбей хуащIауэ щы-
тащ, - дыкъыщоджэ япэ напэкIуэцIым. - 
Тхыбзэмрэ къэралыбзэмрэ зэфIэувауэ къа-
лъыта нэужь, урысыбзэкIэ къыдэкI «Къэ-
рэхьэлъкъ» газетым иджыри лъэпкъ къуда-
митI хуащIащ: адыгэбзэрэ балъкъэрыбзэрэ». 

1931 гъэм газетым и цIэр яхъуэж, къуда-
мищри щхьэхуэ-щхьэхуэу ягуэш. ИужькIэ 
урысыбзэм - «Ленинский путь», адыгэбзэм - 
«Ленин гъуэгу», балъкъэрыбзэм - «Ленин 
жол» фIащ. Абы щыгъуэщ ЩоджэнцIыкIу 
Алий «Къэрэхьэлъкъ» газетым и тхьэусыхэ» 
усэ кIыхьыр итхауэ щыщытар. Ари къыщокIуэ 
зи гугъу тщIы брошюрэм: «Пхуэмыфащэ 
 къуа лэжьамэ, уи лэжьыгъэр уфIашхамэ, 
уэр  кIэ си бжэр зэIухакъэ!» - псалъэхэмкIэ 
 зы хуигъазэ хуэдэщ газетым и щIэджыкIа-
кIуэхэм. 

Ауэрэ 1934 гъэр къос. Газетыр илъэси 10 
щрикъуа гъэм къудамищми «Социалистиче-
скэ Къэбэрдей-Балъкъэр» фIащ. Аргуэру 
илъэси 10 докIри, 1944 гъэм, абы егъуэт 
«Къэбэрдей пэж» фIэщыгъэр. Зи цIэ къитIуа 
газет къыдэкIыгъуэ псоми я IуплъапIэм и 
сурэтхэр итщ Тхьэкъуахъуэм къыдигъэкIа 
тхылъ цIыкIум. КъинэмыщIауэ, абы и на-
пэкIуэцIхэм дащрохьэлIэ «Ленин гъуэгу» га-
зетым къыхуагъэфэща щIыхь тхылъхэм, ме-
далхэм, дипломхэм я теплъэм. Щхьэусыгъуэ 
зэмылIэужьыгъуэкIэ газетымрэ абы и редак-
цэмрэ къэрал саугъэткIэ къыхагъэщауэ щы-

тащ 1962, 1974, 1984, 2008, 2014, 2021 гъэхэм. 
ГъэщIэгъуэну брошюрэм узыщрихьэлIэ 
сурэтщ езы газетым нэхъ жыджэру къыхуэт-
хэ щIэджыкIакIуэхэм яхуигъэфащэу щыта 
щIыхь тхылъым и сурэтыр. Тхылъым Iэмал 
къыует газетым и щIыхькIэ къыдагъэкIа кон-
вертхэм, открыткэхэм, бгъэхэIухэм, къинэ-
мыщI фэеплъ хьэпшыпхэм яIа теплъэр зэб-
гъэщIэну. А псори тхыдэщ, а псори лъэпкъым 
къикIуа щIэныгъэ гъуэгуанэщ, зыщыбгъэ-
гъупщэ мыхъуну.

Брошюрэм щыдолъагъу 1991 гъэм «Адыгэ 
псалъэ» фIэщыгъэм хуэкIуа газетым усэ 
хуэзыгъэфэща Бозий Людин, IутIыж Борис, 
Джэдгъэф Хъусен сымэ я усэхэри. Шэры-
уагъкIэ адрейхэм къахэщ IутIыжым и газет 
хъуэхъум махуэ къэси и чэзущ:

Ди лъэпкъэгъуу дэни щыIэм уалъэIэсу, 
Ахэр зы хъужыным сыткIи уришхэпсу,
Уи редакцэр, мыдэ-щэ,
Акъыл хэгъэхъуапIэу,
Нэмыс къигъэхъуапIэу,
Хабзэ убзыхуакIуэу, 
ЦIыхум я щыжакIуэу, 
КъулыкъущIэблэплърэ
ГугъуехьакIуэщIэплъу,
Пэжыр зи мыгъуазэм
ЩхьэкIэ къимыгъазэу. 
Лъэпкъ тхыдэм и зы щапхъэу ди газетым 

къикIуа гъуэгуанэм апхуэдэпщIэ хуэзыщIа 
Тхьэкъуахъуэ Iэуес Тхьэр арэзы къыпхухъу 
жыдоIэ. «Адыгэ псалъэм» и илъэсищэм хуэ-
гъэфэща фэеплъ хьэпшыпхэм я бжыгъэм 
дяпэкIи къыхэхъуэну догугъэ. 

ЧЭРИМ  Марианнэ.

Ди  гъуэгу
кIыхь  хъунуАмрэлий и ехъулIэныгъэхэр

Мы гъэм курыт еджапIэр къэзыу
хахэм, илъэс куэд хъуауэ зэре-
кIуэкIыу, ятащ зыуэ щыт къэрал эк-
заменыр. Абы къызэщIеубыдэ
ебланэ классым къыщыщIэдзауэ
епщыкIузанэм нэс яджахэр.

ДЫЗЭРЫЩЫГЪУАЗЭЩИ, а экза-
менхэр зэрыптым елъытащ уи нэ къы-
ыхуикI IэщIагъэр щызэбгъэгъуэтыну 

еджапIэм ущIэтIысхьэфыныр. Къэ-
хьа балл бжыгъэр лъагэу щытын 
уейщ абы папщIэ. Къэпхьа баллыр
эхъыфIыху уи Iэмалри нэхъ ин мэхъу. 

Нэхъыбэ дыдэу ягъэувыр баллищэщ. 
ЗэрытщIэщи, ар зи насып къихьыр ма-
щIэщ.

Мы гъэм курыт еджапIэр къэзыуха 
Щоджэн Амрэлий тхыдэмкIэ баллищэ
ъихьащ. Абы курыт еджапIэм и гъусэу 
ъиухащ сабий зэчиифIэхэр щеджэ
ДыгъафIэ къалэ» лицейр. Амрэлий 
хыдэм и закъуэкъым дэзыхьэхыр. Ар

щытекIуащ ИнджылызыбзэмкIэ уры-
ейпсо олимпиадэм и щIыналъэ 
эпеуэм, КъБКъУ-м финанс щIэны-
ъэхэмкIэ, экономикэмкIэ иригъэ-
IуэкIа олимпиадэхэм, Урысейм геоУУ -
рафиемкIэ и зэгухьэныгъэм ири-
ъэкIуэкIа конференцым къыщыхэ-

жаныкIащ, хабзэм теухуа диктантри 
фIыуэ къызэхъулIахэм ящыщщ, 
ГТО»-м и дыщэ дамыгъэри къы-

хуагъэфэщащ.
Апхуэдэ ныбжьыщIэхэр зэрыдиIэм

дрогушхуэ икIи абыхэм къэралыр, гъа-
щIэр ефIэкIуэным хэлъхьэныгъэшхуэ
хуащIыну дащогугъ. 

БИЦУ  Жаннэ.

«Адыгэ псалъэ» газетым къикIуа илъэ- Д

Шахматхэм я махуэм 
ирихьэлIэу Налшык ще-
кIуэкIа блиц-зэпеуэм 
цIыху 68-рэ хэтащ Къэбэр-
дей-Балъкъэрым и щIыпIэ 
псоми къикIауэ.

ПСЫНЩIЭРЫДЖЭГУ-
ХЭМ я зэхьэзэхуэм пашэны-
гъэр къыщихьащ Козак 
Александр. Абы зы мащIэ-
кIэ къыкIэрыхуащ Текуев 
Амир. Ещанэ увыпIэр иубы-
дащ Джэдгъэф Чэмал. 
 КъищынэмыщIауэ, саугъэт 
щхьэхуэхэр хуагъэфэщащ 
джэгукIэфI къэзыгъэлъэ-
гъуа Нартокъуэ Вяче слав, 
Токъуий Валерэ, Алиев 
 Умахан, Щыхьмырзэ ФатIи-
мэ, Джэрыджэ Мухьэрбий 
сымэ.

МЭЗКУУ  Къан.

Хьэпшып цIыкIухэр ящIу зрагъасэ

Шахматхэр

ПсынщIэрыджэгухэм 
я зэпеуэ


